
Boodskapperd
ie

Amptelike blad van die Afrikaanse Protestantse Kerk

No. 341 • Mei 2021

Ons verkondig Christus wat gekruisig is ... Christus, die  
krag van God en die wysheid van God – 1 Kor. 1:23-24

LIG IN DUISTERNIS



VOORBLAD: 
Wanneer gelowiges 

Geesvervuld in die eindtyd leef, 
behoort dit die “temperatuur” 

van die wêreld te laat styg. 

REDAKSIE

Eindredakteur  
Ds. HSW Strauss

Redaksielede  
Di. RK Combrink, HJ Dafel, 
A Hough en mev. C Möller

Redaksiesekretaresse  
en advertensies 

Mev. M Langeveldt 
Tel.: 012 362 1390 

e-pos: boodskapper@apk.co.za

Die Redaksie vereenselwig hom nie 
noodwendig met alle uitsprake of 

menings hierin opgeneem nie.

-------------------------------------

BELANGRIKE 
TELEFOONNOMMERS 

EN ADRESSE

Gemeenskaplike 
Kerkkantoor

Kerkkantoor en Boekwinkel

Tel.: 012 362 1390

Faks: 012 362 2023

Posbus 25139  
Monumentpark, 0105

Makoustraat 516,  
Monumentpark x2

e-pos: info@apk.co.za

Webblad: www.apk.co.za

 
Die Afrikaanse  

Protestantse Akademie

Administrasie

Tel.: 012 344 3960/1/2

Faks: 012 344 5480

Posbus 11488, Hatfield, 0028

Farendenstraat 430, Sunnyside

e-pos: info@apa.ac.za

Webblad: www.apa.ac.za

-------------------------------------

Gedruk en gebind deur: 

Bladuitleg: Melaney Langeveldt

Uitgegee deur:  

liginduisternis@apk.co.za

  

INHOUD
 DIE BOODSKAPPER • By die poskantoor as nuusblad geregistreer 

 Geesvervuld in die eindtyd

Mei 2021 | No. 341

REDAKSIONEEL
Ds. Schalk Strauss 
Glimmend én gloeiend  ........................................................................  1 

AMPTELIK  ...................................................................................... 2, 32

PINKSTERREEKS
Ds. Ruan Combrink 
Die Heilige Gees en jou lewe in die eindtyd  ........................................  4

HOOFARTIKEL
Prof. Gerrit Smit 
Die kerkvaders se beskouing oor die duisendjarige vrederyk ............  16

ARTIKELS
Ds. Greyling van Rooyen 
Die “alreeds, maar nog nie” van gereformeerde eskatologie  ............  20

Ons gesels met ... 
Prof. Alwyn Swanepoel  ......................................................................  22

Dr. Hendrik Breytenbach 
Die wederkoms, die bekering van die Jode en die herstel  
van Israel  ...........................................................................................  24

Ds. Henning Dafel 
Die merk van die dier  ........................................................................  26

Prof. Koos Adendorff 
Die Antichris  ......................................................................................  28

Ds. Jannie Bisschoff 
Die wegraping  ....................................................................................  30

AKTUEEL
Brief  ...................................................................................................  14
Bybelwoordblok: Die trawante van die draak ....................................  15
Huldeblyk: Dr. Ferdi Hartzenberg  ......................................................  19
Gemeentenuus  ..................................................................................  33
Antwoorde: Bybelwoordblok (April 2021, bl. 11)  ..............................  37
Smeltoond  ...................................................................  binne agterblad

IN DIE SPORE VAN GISTER met Pieter & Pieter 
Dr. Pieter Mulder 
Paul Krugerstandbeeld en Afrikanervryheid  .......................................  38 

LOOF DIE HERE
Braam van Tonder 
Die vroeë Christelike kerk in praktyk  .................................................  39 



REDAKSIONEEL

Net nie te warm nie
In ’n sekere sin is mense al só geprogrammeer teen die 
gevare van “te veel hitte”, dat hulle ’n bepaalde weersin 
daarin opbou. Aardverwarming is nog ’n voorbeeld 
hier van. Dit word deur baie as die grootste vyand van 
ons tyd beskou. Ons voel so skuldig dat ons selfs bereid 
is om belastings te betaal net om die wêreld ’n bietjie 
koeler te maak. 

Die kommerwekkende is dat dit lyk asof hierdie anti- 
hitte- ingesteldheid ook ’n invloed op ons geestelike 
le wens het. In ’n postmoderne samelewing is dit eerder 
“cool” om net nie te warm te wees nie. Dit is daarom nie 
vreemd dat die Christelike boodskap op so baie terreine 
ver flou nie. Dit is nie vreemd dat daar oral aan ge dring 
word op ’n meer gematigde en genuanseerde benadering 
tot die verkondiging van die evangelie nie. In ’n wêreld 
waarin waarheid gerelativeer word, is dit nie meer gepas 
om mense teen die ewige vuurgloed van God se toorn en 
die verdoemende poel van vuur en swael te waarsku nie. 

Vurige Christenskap is vir baie “te warm” en word dik-
wels as fundamentalisties geëtiketteer. ’n Christelike le we 
en getuienis wat op heiligmaking gerig is, maak baie 
mense ongemaklik. Gevolglik verkies baie Christene om 
maar eerder soos ’n uitgebrande kooltjie te wees wat net 
so af en toe gloei wanneer iemand daarop blaas of daar 
’n windjie daaroor waai. Ons kan uitgebrande Christene 
deesdae uitken aan hulle uitgebrande kool tjie-gedrag: 
Hulle gaan af en toe kerk toe; hulle lees nou en dan die 
Bybel; hulle kies hier en daar ’n Christelike be ginsel 
waarvolgens hulle wil lewe – net genoeg om da rem nog 
as gelowiges “gekenmerk” te kan word. Solank die kerk 
nie te veel van ons vra nie en daar nie van ons verwag 

word om in gloeiende ywer standpunt in te neem ter 
wille van ons geloof nie, is ons tevrede.

Blus die Gees nie uit nie
Lees jy egter die Bybel, kan jy die feit nie ignoreer nie 
dat die verlossingswerk van Christus en die Gees ’n 
krag tige en vurige uitwerking op gelowiges het. Dit is 
nie sonder rede dat ons gedurende Pinkstertyd herinner 
word aan die feit dat die Heilige Gees se uitstorting met 
tonge van vuur gepaardgegaan het nie (vgl. Hand. 2:3). 
Die gevolg hiervan was die kragtige getuienis van die 
apostels (vgl. Hand. 8:25; 20:24; ens.) waardeur duisende 
hulle bekeer het en Christus met brandende harte begin 
volg het (vgl. Lk. 24:32).

Dit is daarom nie vreemd dat Paulus die gelowiges in  
Thes sa lonika waarsku om nie die Gees uit te blus nie (vgl. 
1 Thes. 5:19). Dit is ’n uitspraak wat die vurige wer king van 
die Gees erken. Vers 20 van dieselfde hoofstuk maak die 
waar skuwing op profesieë (die Geesvervulde ver kon di ging 
van die Woord) van toepassing – moet dit nie verag nie. 
Dit kom daarop neer dat die vurige ver kon diging van die 
Woord en die kragtige werking van die Gees in men se 
se lewens, nie geïgnoreer of teë ge werk moet word nie.

Hitte én lig
In hierdie uitgawe val die fokus op die eindtyd en hoe 
die Heilige Gees gelowiges bemagtig – nie net om in die 
eindtyd te oorleef nie, maar om waarlik te lééf. Hierin is 
die rol van die Heilige Gees onontbeerlik. Met tonge van 
vuur as simbool van die werking en teen woordigheid 
van die Gees, is dit te ver wag te dat gelowiges se lewens 
gedurende hul af wag ting op die wederkoms, deur beide 
hitte én lig ge ken merk sal word – glimmend én gloeiend.

Glimmend én gloeiend
Ds. Schalk Strauss

Dit is deesdae standaardpraktyk om eers jou temperatuur te laat meet voordat jy by die kerk, ’n gebou of ’n 
winkel ingaan. Een feit wat deur hierdie praktyk vir ewig in ons geheue ingebrand is, is dat ’n mens se normale 
liggaamstemperatuur enige iets tussen 36˚C en 37˚C is. ’n Mens raak naderhand afgestomp vir hierdie nuwe 
gebruik. Jy gee nie eintlik om hoe ver jy onder die gemiddeld lê nie, solank jy net nie warmer as 37˚C is nie. 
Met COVID-19 is té warm nie goed nie. Té warm laat die gevaarligte flikker. Té warm maak jou paniekerig!

AMPTELIK

LERAARS
Leraars beroepbaar

Die band tussen ds. PA (Phillip) Bredenhann en 
AP Kerk Naboomspruit is op 28 Februarie 2021 
deur die Ring van Naboomspruit, kragtens artikel 
19 van die Kerkorde, losgemaak. Dit beteken 
dat ds. Bredenhann onmiddellik beroepbaar is. 
Sy telefoonnommer is: 082 462 7691.

Beroepe ontvang
• Prop. JP Boonzaier na Nigel/Fonteine.
• Ds. AH Botes (Dendron) na Lydenberg.
• Ds. JC Jooste (Marble Hall) na Hluhluwe.
• Ds. RK Combrink (Orania) na Schweizer-Reneke.

Beroepe aanvaar
• Ds. F de Bruin (Vrede/Memel) na Bethlehem.
• Prop. JP Boonzaier na Nigel/Fonteine. 
• Ds. AH Botes (Dendron) na Lydenberg.

ADRESVERANDERINGE

Dr. HJ Smith (emeritus): Blenheimstraat 21, 
Die Boord, Stellenbosch 7600.

SKOOLKWARTALE 2021*
Eerste kwartaal: 15 Februarie – 23 April
Tweede kwartaal: 3 Mei – 9 Julie
Derde kwartaal: 26 Julie – 1 Oktober
Vierde kwartaal: 11 Oktober – 15 Desember

CVO SKOOLKWARTALE 2021*
Eerste kwartaal: 12 Januarie – 19 Maart
Tweede kwartaal: 12 April – 25 Junie
Derde kwartaal: 12 Julie – 1 Oktober
Vierde kwartaal: 11 Oktober – 8 Desember

*Ons sal probeer om by te bly met al die veranderings.

In sy preek aan die hand van Johannes 15:35 “The true 
excellency of a minister of the gospel”, help die Puri-
tein se teoloog, Jonathan Edwards (1703-1758), ons 
om dit beter te verstaan. Hoewel hy in sy toepassing 
hoofsaaklik op predikante fokus, is die basiese begin-
sels op alle gelowiges van toepassing. Oor Johannes die 
Doper sê die Here Jesus: Hy was die lamp wat brand en 
skyn ... (Joh. 5:35). Edwards verduidelik dat om waarlik 
Geesvervuld te wees, beide die innerlike en uiterlike lewe 
van die gelowige beïnvloed. Gelowiges behoort dus in 
hul harte ’n brandende ywer vir die Here te hê wat in ’n 
sigbaar-Godvresende lewe uitmond. Hy stel die gevaar 
van die een sonder die ander soos volg (vry vertaal):

Indien ’n predikant (of gelowige) lig sonder hitte 
uit straal en sy gehoor met geleerde praatjies ver
maak sonder enige geur van godvresendheid of enige 
skynsel van vurigheid van gees en sonder ywer vir 
God of vir dit wat goed is vir ander se siele, sal hy 
miskien hul jeukende ore streel en hul gedagtes met 
niksseggende idees vul, maar hy sal nie sommer hul 
harte bereik of hul siele red nie. En as hy, aan die 
ander kant, gedring word deur ’n vurige en ongetem
perde ywer en geweldige hitte, maar sonder enige 
lig, sal hy heel waarskynlik ’n soortgelyke onheilige 
vlam in die binneste van sy mense aansteek. Hy sal 
hulle verdorwe begeertes en voorliefdes aanvuur, 
maar hy sal nooit hul lewens verbeter of hul een tree 
nader aan die hemel lei nie. Hy sal hulle eerder in 
die teenoorgestelde rigting dring. 

Globale effek
Waar die wêreld daarop ingestel is om die temperatuur 
van die aarde af te koel, behoort gelowiges in ’n geestelike 
sin daarop ingestel te wees om juis die temperatuur te 
laat styg in afwagting van die koms van Here. Daarom lê 
ons ons ook ywerig daarop toe, of ons inwoon of uitwoon, 
om Hom welbehaaglik te wees (2 Kor. 5:9). Waar die Gees 
werk, is die dringendheid van Jeremia teenwoordig: En 
as ek sê: Ek sal aan Hom nie dink nie en in sy Naam nie 
meer spreek nie, dan word dit in my hart soos ’n brandende 
vuur, opgesluit in my gebeente (Jer. 20:9).

Christus se oproep om “lig van die wêreld” te wees, is 
egter ook ’n oproep om ’n Geesgedrewe warmte in ons 
optrede uit te straal. Laat ons dan mekaar vurig liefhê 
(vgl. 1 Petr. 4:8); vurig bid (vgl. Jak. 5:16); nie traag wees 
in ons ywer nie, maar die Here vurig van gees dien (vgl. 
Rom. 12:11) en dit “des te meer namate julle die dag sien 
nader kom” (Hebr. 10:25). LIG IN DUISTERNIS

DIE BOODSKAPPER
Inskrywing 2021 – Elektronies
Om elektronies op Die Boodskapper in te teken, stuur 
’n e-pos na boodskapper@apk.co.za en ont vang die 
nuutste uitgawe interaktief en in volkleur teen R140 per 
jaar (slegs die helfte van die gedrukte prys). 

Wil u graag in Die Boodskapper adverteer? 
Stuur ’n e-pos na boodskapper@apk.co.za indien u 
enige navrae het.

Advertensietariewe 2021

Grootte
mm 

(hoogte x 
breedte)

Prys 
(swart & wit)

Volkleur

1/16 blad 40 x 90 mm R190 Nie beskikbaar

1/8 blad 65 x 90 mm R480 Nie beskikbaar

1/4 blad 124 x 90 mm R990 R2 200
(slegs b.a.)

1/2 blad 124 x 180 mm R1 700 Nie beskikbaar

Volblad 246 x 180 mm R2 800 Nie beskikbaar

Binne-agter – 1/2 
(indien beskikbaar)

148 x 200 mm Volkleur R3 500

Binne-agter – vol 
(indien beskikbaar)

297 x 210 mm Volkleur R5 200

Agterblad – 1/2 
(indien beskikbaar)

148 x 200 mm Volkleur R3 800

Agterblad – vol 
(indien beskikbaar)

297 x 210 mm Volkleur R6 300

50% afslag op R1 000 en meer indien AP kerksake geadverteer word. 

SPESIALE AANBIEDING! Kry 10% afslag vir  
10 agtereenvolgende advertensies vooruitbetaalbaar.

Bankinbetalingsbesonderhede:
Rekeningnaam: APK • ABSA Tjekrekening: 214 014 3068 

Elektroniese takkode: 632 005
Gebruik die DB-nommer wat aan u toegeken word as be talings ver-

wysing. Sodra ons u advertensie ontvang, stuur ons vir u die DB-nommer.

Verskyningsdatums 2021

Maand
Kopie in by 
Redakteur

Verskyningsdatum

Junie 2021 19 April 25 Mei

Julie/Augustus 2021 18 Mei 23 Junie

September 2021 14 Julie 25 Augustus

Oktober 2021 11 Augustus 21 September

November 2021 16 September 26 Oktober

Des. 2021/Jan. 2022 14 Oktober 25 November

BEKENDES IN LONDEN?
Daar is ’n gemeente in Londen. Gee gerus die 
name van u fa mi lielede of bekendes wat bediening 
nodig het aan Francois van der Lith deur.  
Sy kontaknommer is: +44 771 869 8137;  
e-pos: engeland@apk.co.za

FEES- EN OPENBARE VAKANSIEDAE* 2021

1 Januarie* Nuwejaarsdag

21 Maart* Openbare vakansiedag

22 Maart* Openbare vakansiedag

2 April* Goeie Vrydag

5 April* Gesinsdag

6 April Van Riebeeckdag

27 April* Openbare vakansiedag

1 Mei* Openbare vakansiedag

13 Mei Hemelvaart

23 Mei Pinksterfees

31 Mei Republiekdag

16 Junie* Konsentrasiekampdag

9 Augustus* Openbare vakansiedag

14 Augustus GRA-dag

24 September* Openbare vakansiedag

10 Oktober Krugerdag

31 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

27 Desember* Openbare vakansiedag

Besoek ons sosiale media!

Is jy nog nie deel van die AP Kerk se amp te
like Facebookblad nie? Gaan "hou van" ons 
blad by www.facebook.com/apkerk en word 
deel van ons aanlyngemeenskap waar ons 
daagliks nuus uit die kerkverband deel. 

YouTube: Is jy al ingeskryf op Lig in Duisternis 
Produksies se YouTubekanaal? Gaan gerus  
na https://bit.ly/2y3q1Jk en teken in 
(“subscribe”) om op hoogte te bly van ons 
jongste produksies.

Die Heilige Gees bekragtig geloof

Die versoeking is groot om te midde van ekonomiese 
krisisse, droogtes, pandemies en politieke mag-

speletjies tot die gevolgtrekking te kom dat die laaste 
tye nou aangebreek het en die wederkoms van die Here 
Jesus op hande is. Die mens is egter gebonde aan tyd. 
Ons kan, wat ons aardse lewe betref, net in een tyd leef 
en al dink ons ons lewe in ’n unieke tyd, is die realiteit 
dat gelowiges in elke geslag sedert die hemelvaart van 
die Here dieselfde waarnemings gemaak het. Die rede 
hiervoor is dat die eindtyd juis die tydperk tussen die 
hemelvaart en die wederkoms van die Here is. 

Reeds in die vroegste gemeentes is daar ’n fokus op hoe 
die lewe van ’n gelowige moet lyk in afwagting van die 
wederkoms van Christus. Hierdie fokus is prominent 
regdeur die twee briewe aan die Thessalonicense. Reeds 
hier in hoofstuk 1 vers 9-10 word verwys na ’n lewe 
waarin die gelowiges die lewende, waaragtige God dien 
en sy Seun uit die hemele verwag. 

Wat egter dikwels amper mis gelees word, is die rol en 
die werking van die Heilige Gees in die lewens van die 
ge lowiges wat in hierdie eindtyd moet leef. Net soos die 
klem op die wederkoms deurlopend prominent is in die 
briewe aan die Thessalonicense, is die verwysings na die 
werking van die Gees ook kenmerkend. 

In die verloop van hierdie reeks kyk ons na verskil len de 
aspekte van die werking van die Heilige Gees in aan-
loop tot die wederkoms. Eerstens bekragtig die Gees 
van God geloof! 

Die apostel Paulus sê in vers 5 aan die Thessa lo ni
cense dat die evan gelie tot hulle kom in:

• Woord
• Krag
• Die Gees
• Volle versekerdheid

Ds. Ruan Combrink

Baie dankie aan ds. Ruan 
Combrink wat vanjaar die 

Pinksterreeks vir ons behartig.

1 Thes. 1:2-10 Ges. 223:1, 3, 4

PINKSTERREEKS

Die Heilige Gees en jou 
lewe in die eindtyd

Die Heilige Gees bekragtig geloof
Die Heilige Gees maak ons heilig
Die Heilige Gees bemoedig en bou op in onseker tye
Die Heilige Gees bemagtig volharding te midde van verdrukking
Die Heilige Gees bewerk standvastigheid teenoor teenstanders van buite
Die Heilige Gees werk onderskeidingsvermoë teenoor onordelikes

Die rol wat die Heilige Gees in die lewens van gelowiges speel om hulle toe 
te rus vir ’n lewe in die eindtyd met die oog op die wederkoms van die Here 
Jesus Christus.

Teksvers: Want ons evangelie het tot julle nie gekom in woord alleen nie, maar ook in krag en in die Heilige 
Gees en in volle versekerdheid, soos julle weet hoedanig ons onder julle om julle ontwil gewees het (v. 5).

1

3

5

2

4

6

Nie een van hierdie elemente staan los van mekaar nie. 
Die kragtige werking van die Heilige Gees werk volle 
versekerdheid in die Woord van die evangelie. Ons kan 
praat van die Woord as die middel waardeur geloof 
gewerk word, die krag as die bewys dat dit gewerk is, 
die Gees as die oorsaak wat dit bewerk en die volle 
versekerdheid as die gevolg daarvan. 

Die Woord as die middel
Wanneer Paulus sê dat die evangelie nie tot die Thessa-
lo ni cense gekom het “in woord alleen nie”, is die veron-
der stelling dat dit wel in woord gekom het. Hierop word 
eenvoudig nou uitgebrei. Die evangelie het dus wel tot 
hulle gekom deur die verkondiging van Paulus en sy 
me de werkers. Die verkondiging is immers die middel 
waar deur God ge loof bewerk. Romeine 10:17 stel dit so 
duidelik: Die ge loof is dus uit die gehoor, en die gehoor 
is deur die woord van God. 

’n Verdere belangrike aspek om raak te sien, is wat die 
woord is. Die woord wat verkondig is, is evangelie – 
let ter lik goeie nuus of ’n blye boodskap. Dit gebeur 
so dikwels dat die kerk haarself laat definieer deur die 
dinge waarteen sy gekant is en nie deur dit waarvoor 
sy staan nie. Die kerk moet natuurlik gekant wees teen 
al les wat onbybels is, maar die goeie nuus is die ver-
los sing deur die kruis van Jesus Christus. Vers 6 sê die 
Thes sa lo nicense ontvang die woord met blydskap, selfs 
in hul verdrukking, en vers 8 beskryf hoe die woord van 
die Here ook verder deur hulle verkondig is, nie net in 
Macedónië en Acháje nie, maar op elke plek.

Krag as die bewys
Die evangelie kom egter nie net in woord nie, maar ook 
in krag. Die Griekse woord, dunamis, is die oorsprong 
vir ons woorde dinamo, dinamies en dinamiet. Paulus 
gebruik dikwels hierdie woord in hierdie verband in sy 
briewe. Waar die Woord in goeie grond val en wortel 
skiet, bewerk die Gees van God ’n kragtige getuienis. 

In die geval van die Thessalonicense het dit hulle weg-
ge draai van hulle afgode af om die lewende God te 
dien (v. 9). By die Thessalonicense was die kragtige, di-
na mie se wer king van die Gees duidelik sigbaar, sodat 
die apostels nie nodig het om iets daarvan te sê nie. 
Die di na miese werking van die Gees is ’n bewys van 
die le wen de geloof waarvan Jakobus 2 praat en dit is 

’n on mis ken bare ge tuie nis. Luister na die woorde van 
Paulus in 1 Korinthiërs 2:4-5. 

... en my rede en my prediking was nie in oor re
dende woorde van menslike wysheid nie, maar in 
die betoning van gees en krag, sodat julle geloof 
nie in wysheid van mense sou bestaan nie, maar 
in die krag van God.

Die Heilige Gees as oorsaak
In 2 Timótheüs 3:1-5 vind ons ’n beskrywing van die 
men se wat in die laaste dae ’n gedaante van godsaligheid 
het, maar die krag daarvan verloën: 

Maar weet dit, dat daar in die laaste dae swaar 
tye sal kom. Want die mense sal liefhebbers van 
hulle self wees, geldgieriges, grootpraters, trots
aards, lasteraars, on ge hoorsaam aan hulle ouers, 
ondankbaar, onheilig, son der natuurlike liefde, 
onversoenlik, kwaadsprekers, ban deloos, wreed, 
sonder liefde vir die goeie, verraaiers, roekeloos, 
verwaand, meer liefhebbers van genot as liefheb
bers van God; mense wat ’n gedaante van god sa
lig heid het, maar die krag daarvan verloën het. 
Keer jou ook van hierdie mense af.

As die evangelie nie tot ’n mens in woord en krag en in 
die Heilige Gees kom nie, sal daar bloot ’n gedaante van 
godsaligheid wees, terwyl die vrugte wat voortgebring 
word, sal uitwys dat die ontvangers daarvan mense met 
onbekeerde harte is. 

Dit is die Gees van God wat geloof in ’n mens se hart 
werk. Dit is die Gees van God wat wederbaar. Dit is die 
Gees van God wat deur die Woord van God werk. Dit is 
die Gees van God wat die dinamiese krag voorsien. Dit 
is die Gees van God wat ons van ons afgode laat weg-
draai om die lewende God te dien en dit is die Gees van 
God wat ons in die laaste dae, te midde van onbekeerde 
massas, vervolging, rampe en pandemies, die Seun van 
God uit die hemele laat verwag (v. 10).

Volle versekerdheid as die gevolg
Paulus sê ook dat die evangelie tot die Thessalonicense 
in volle versekerdheid gekom het. Dit is die uit wer king 
wat die Heilige Gees het. Die Heilige Gees verdryf 
ons onsekerheid sodat ons volle versekerdheid in die 

PINKSTERREEKS

PINKSTERREEKS

evangelie van Jesus Christus kan hê. Dit was immers vir 
Pau lus die geval. Hy be twy fel telkens sy eie vermoë. Hy 
leef met ’n doring in die vlees en beklemtoon dikwels 
sy eie swakheid. In die evangelie wat hy verkondig, het 
hy egter volle se kerheid. Dit is die effek wat die kragtige 
werking van die Gees deur die Woord op Paulus het en 
wat ook na die Thessalo ni cen se deursuur.

Slot
Die Here Jesus laat nie sy kerk in die laaste dae alleen 
nie. Ná sy hemelvaart stuur Hy aan ons sy Gees. Deur 
die Gees kan ons met volle versekerdheid en in diens 
van die lewende en waaragtige God, die evangelie van 
Christus in woord en krag verkondig terwyl ons sy Seun 
uit die hemele verwag.

Wat is God se wil vir die lewe van gelowiges? Hierdie 
is ’n belangrike vraag om te vra. As jy weet wat 

God se wil vir jou is, kan jy begin om te soek na die regte 
middele en na die gepaste strategie om dit uit te voer. 

Die vraag kan dalk wel ’n bietjie breed gestel wees en ’n 
mens sou dit verder kon verfyn deur te vra: Wat is God 
se wil vir gelowiges wat in die eindtyd leef – in die tyd 
ná die hemelvaart van die Here Jesus en wat sy we der-
koms verwag?

1 Thessalonicense 4 antwoord hierdie vraag baie spesi-
fiek, juis binne die konteks van die verwagting van die 
wederkoms. Die hele brief fokus herhaaldelik op die 
we der koms van die Here:

• 1:1 praat van die Thessalonicense se “... hoop op onse 
Here Jesus Christus ...”

• 1:10 praat van hoe hulle God dien en sy Seun uit die 
hemele verwag.

• In 2:19 noem Paulus hulle sy hoop of blydskap of 
kroon van roem “in die teenwoordigheid van onse 
Here Jesus Christus by sy wederkoms”.

• In 3:13 bid Paulus dat hulle harte versterk sal word 
en hulle onberispelik sal wees in heiligheid “... voor 
onse God en Vader by die wederkoms van onse Here 
Jesus Christus met al sy heiliges”.

• Die eerste verse van hoofstuk 4 is ’n verduideliking 
van hoe die wederkoms sal plaasvind.

• In die slot van die brief word weer gebid vir die hei-
lig making en die bewaring van die liggaam en siel 
van die gemeentelede “...by die wederkoms van onse 
Here Jesus Christus” (5:23).

As 1 Thessalonicense 4 dan vir ons aandui wat God se 
doel vir die lewe van gelowiges is, is dit baie spesifiek 
binne die konteks van die eindtyd en van ’n lewe wat die 
wederkoms van die Here Jesus verwag. Hierdie hoofstuk 
gee ons egter nie net die antwoord op die vraag van wat 
God se wil vir ons lewe in die eindtyd is nie, maar ook 
hoe Hy ons in staat stel om dit te doen. 

Wat is God se wil vir gelowiges?
1 Thessalonicense 4 antwoord dié vraag in vers 3: Dit is 
die wil van God: julle heiligmaking. Vers 7 voeg by: God het 
ons nie tot onreinheid geroep nie, maar tot heiligmaking. 

Die aspek wat Paulus gebruik om die punt te illustreer, 
is dié van seksuele sonde. Daar is twee maniere hoe die 
mens seksuele begeerte kan gebruik.

• Soos die heidene wat God nie ken nie (v. 5).
• Volgens die bevele wat die apostels deur die Here 

Je sus gee (v. 2).

Die Heilige Gees maak ons heilig
1 Thes. 4:1-12 Ges. 57:1, 3, 4, 5

Teksvers: Want dit is die wil van God: julle heiligmaking ... Want God het ons nie tot  
onreinheid geroep nie, maar tot heiligmaking. Daarom, hy wat dit verwerp, verwerp nie  

’n mens nie, maar God wat ook sy Heilige Gees aan ons gegee het (v. 3, 7, 8).

LIG IN DUISTERNIS

Die manier van die heidene word beskryf as hoere ry 
(v. 3) en hartstogtelike begeerlikheid (v. 5) wat ander 
bedrieg en benadeel (v. 6). John Piper definieer wellus 
as seksuele begeerte wat ontaard het in dade wat God 
minag en die eer van mense skend, veral die mense wat 
aan die ontvangkant van die wellus is.

Seksuele begeerte word sonde en hoerery wanneer dit 
ge stroop word van die Bybelse vereistes van liefde en 
ag ting vir God en die naaste. Seksuele begeerte is egter 
hei lig as elkeen weet om sy eie vrou in heiligheid en eer 
te verkry. 

God se wil vir gelowiges is heiligmaking. God eis dat 
ge lo wiges teen sonde stry. 1 Petrus 2:11 sê die vlees li ke 
begeertes voer stryd teen die siel. Heiligmaking is ’n 
stryd waarin ons gees teen ons eie vlees stry. Die vraag 
is dan hoe ons daardie stryd kan wen?

Hoe kan ons dit uitvoer?
Vers 8 sê dat hy wat die heiligmaking verwerp, nie ’n 
mens verwerp nie, maar God wat ook sy Heilige Gees 
aan ons gegee het. God gee sy Gees juis vir hierdie doel. 
Die Heilige Gees maak heilig. Luister na Efésiërs 5:17-18 
oor die wil van die Here:

Daarom moet julle nie onverstandig wees nie, 
maar verstaan wat die wil van die Here is. Moenie 
dronk word van wyn nie — daarin is losbandig
heid; maar word met die Gees vervul.

En ook Gálasiërs 5:16-18: Maar ek sê: Wandel deur die 
Gees, dan sal julle nooit die begeerlikheid van die vlees 
volbring nie; want die vlees begeer teen die Gees, en die 

Gees teen die vlees; en hulle staan teenoor mekaar, sodat 
julle nie kan doen wat julle wil nie. Maar as julle deur 
die Gees gelei word, dan is julle nie onder die wet nie.

Deur die leiding van die Heilige Gees word ons geheilig. 
Ons moet egter besef dat ons nie elke gevoel of gier wat 
in ons opkom aan die Gees kan toeskryf nie. Gelowiges 
moet leer om te onderskei watter dinge van die Gees 
af kom. Jeremia 17 waarsku dat die hart bedrieglik is 
bo alle dinge. Elke gevoel moet aan die Skrif getoets 
word om uit te vind of dit van die Gees is of uit ons eie 
bedrieglike hart (vlees) spruit. 

Die Gees werk egter ook deur omstandighede. Uit Han-
delinge 16:6-7 kan afgelei word dat die Gees van God 
die omstandighede so beskik het dat Paulus en sy mede-
werkers nie na Asië kon reis nie. Die Gees werk ook deur 
die medegelowiges in wie se harte Hy woon. So vermaan 
Spreuke 12:15 ons ook om te luister na raad. Uiteindelik 
kan ons ook uit Filippense 4:7 leer dat ons groot vrede 
kan beleef wanneer ons al ons begeertes in gebed en 
smeking met danksegging by God bekendgemaak het. 

Slot
Om heilig te wees, beteken om anders te wees – afge son-
der vir God. Die voorbeeld van seksuele kuisheid waar-
deur elke man hom in heiligheid en eer aan sy eie vrou 
verbind en die opdrag om te werk (v. 11), her in ner sterk 
aan die skeppingsorde van Génesis 1 en 2. Heiligmaking 
is om elke dag meer en meer te lewe volgens God se wil 
uit dankbaarheid vir die verlossing in Jesus Christus. 

Dit is in hierdie laaste dae die Heilige Gees wat ons hei-
lig maak.

Die Heilige Gees bemoedig en  
bou op in onseker tye

1 Thes. 4:13-5:11 Ges. 86:1, 4, 5

Teksvers: Bemoedig mekaar dan met hierdie woorde.  
Daarom, bemoedig mekaar en bou die een die ander op ... (4:18 en 5:11).

LIG IN DUISTERNIS

Ons lewe in die eindtyd. Paulus se briewe aan die 
Thes salonicense maak dit duidelik dat die eerste 

ge meen tes reeds met die verwagting van die wederkoms 
van Christus geleef het. Omdat ons in die eindtyd leef 
en die tekens van die tye sien, behoort dit seker dan nie 
vreemd te wees om voorspellings aangaande die einde 
van die wêreld te hoor nie. 

Elke paar jaar is daar weer iemand, gewoonlik ’n leier 
van een of ander godsdienstige groep, wat seker is dat die 
oordeelsdag of die wegraping op een of ander bepaalde 
datum sal plaasvind.

Die vraag is: Wat maak ons daarmee? 

Die antwoord wat hierdie gedeelte hierop gee: 
Weet wat om te verwag; weet hoe om daarop te 
wag en weet om mekaar intussen te bemoedig 
en op te bou. 

Weet wat om te verwag
Vers 13 maan dat gelowiges nie onkundig moet wees 
met betrekking tot die ontslapenes nie. Om kennis te 
hê van wat met die wederkoms sal gebeur, behoort by 
ongelowiges ’n troostelose smart en diepe angs tuis te 
bring, maar vir gelowiges beteken dit om nie te treur 
soos die ander wat geen hoop het nie. In Paulus se 
beskrywing van wat sal gebeur, vestig hy die sekerheid 
van die gelowige met betrekking tot die wederkoms in 
die eerste koms van die Here. As ons glo dat die Here 
Jesus gesterf en opgestaan het, dan kan ons sekerheid 
hê dat hulle wat in Christus ontslaap het, saam met  
Hom sal kom by sy wederkoms. Vers 15 bevestig “... deur 
die woord van die Here ...” dat die lewendes die ont-
slape nes nie voor is nie. 

Wat gelowiges ook moet besef, is dat hierdie weder koms, 
hoewel dit onmoontlik is om die tyd daarvan te bepaal, 
nie in die geheim sal plaasvind nie. Die gedagte van ’n ge- 
hei me wegraping waarin gelowiges bloot van die aarde af 
sal verdwyn en niemand wat oorbly sal weet wat gebeur 
het nie, word deur vers 16 weerlê. Hier word gepraat van:

• Die Here wat uit die hemel neerdaal met ’n geroep
• Met die stem van ’n aartsengel
• Met die geklank van die basuin

Hier is geen sprake van ’n stille, geheimsinnige wegra-
ping nie, maar van ’n majestueuse gebeurtenis terwyl 
die hemele weergalm! Baie van die voorspellings van 
die einde van die wêreld maak staat op ’n soeke na ge-
hei me boodskappe in die Bybel. Jou troos lê egter nie 
in dit wat verborge is nie, maar in dit wat geopenbaar 
word. Openbaring 1:7 sê dat die Here op die wolke sal 
kom en dat elke oog Hom sal sien!

Weet hoe om daarop te wag 
Paulus gaan voort in hoofstuk 5 en sê dat dit nie nodig 
is om oor die tye en geleenthede te skryf nie. Die Here 
Jesus antwoord sy dissipels op ’n baie soortgelyke wyse 
as hulle in Handelinge 1:6-8 oor die vestiging van die 
koninkryk uitvra. Die dag van die Here kom soos ’n dief 
in die nag. Ons sal nie weet wanneer nie, maar dit is ook 
nie wat saak maak nie. Wat saak maak, is wat ons doen 
terwyl ons wag. Volgens die eerste verse in hoofstuk 4 
is God se wil vir gelowiges heiligmaking en Hy het sy 
Gees daarvoor gegee. 

Mense wie se vrede en veiligheid nie in Christus is nie, 
maar wat in die duisternis leef, sal soos deur barensnood 
oorval word en, sê vers 3, hulle sal sekerlik nie ontvlug 
nie. Ook dit spreek teen die idee van ’n wegraping. Die 
verderf kom saam met die verlossing tydens die dag van 
die Here en niemand ontvlug nie. Daar bly geen tweede 
kans vir ongelowiges oor nie. 

Gelowiges moet hulle nie oor die wanneer van die we-
der koms bekommer nie. Hulle moet hulle bepaal by 
wat God se wil vir hulle lewens is – heiligmaking – ’n 
le we in die lig en nie in die duisternis nie. Luister na 
Efé siërs 5:8-9:

Want vroeër was julle duisternis, maar nou is 
julle lig in die Here – wandel soos kinders van die 
lig. Want die vrug van die Gees bestaan in alle 
goedheid en geregtigheid en waarheid.

Om in die lig te lewe is die vrug van die Heilige Gees 
van God. Die Gees berei ons voor vir die koms van die 
Here Jesus deur ons in die lig te laat wandel. Hy stel ons 
in staat om wakker en waaksaam te wees. 

Bemoedig en bou mekaar op
1 Thessalonicense 4:18 word gebruik as oorgang van die 

beskrywing van wat by die wederkoms sal gebeur na 
hoe gelowiges daarop moet wag. Die gedagtegang van 
hoofstuk 5 word dan afgesluit met dieselfde oproep as 
in 4:18: “Bemoedig mekaar.” Hier word bygevoeg: “... 
en bou die een die ander op ...” Die Heilige Gees leef in 
elke gelowige, maar werk nie in isolasie nie. Die Gees 
bind gelowiges saam tot die liggaam van Christus waar in 
hulle mekaar slyp, vermaan, bemoedig en leer. 

Slot
Onder die inspirasie van die Heilige Gees is aan ons as 
gelowiges in hierdie brief ook geopenbaar wat ons moet 
weet met betrekking tot die wederkoms, hoe ons daarop 
moet wag en dat ons mekaar daarin moet bemoedig en 
opbou. 

Mag daar ook van ons gesê word: “... soos julle ook doen.”

Die Heilige Gees bemagtig gelowiges tot 
volharding te midde van verdrukking

2 Thes. 1:3-12 Ges. 267:1, 3, 4

Teksvers: Ons moet God altyd oor julle dank, broeders, soos dit billik is, omdat julle geloof  
grootliks toeneem en die wederkerige liefde van elkeen van julle almal groter word, sodat ons  

self in die gemeentes van God oor julle roem vanweë jul volharding en geloof onder al julle  
vervolginge en die verdrukkinge wat julle verduur ... (2 Thes. 1:3-4).

Die dwalinge van welvaartsteoloë is deesdae volop. 
Hulle leer dat gelowiges voorspoed op alle terreine 

van die lewe behoort te verwag. Wat die gewildheid van 
hierdie dwaling so frustrerend maak, is die feit dat dit 
’n dwaling is wat, soos dikwels die geval is, baie Bybels 
klink, maar die waarheid effe verdraai en mense so op 
’n dwaalspoor lei. Mense word op sleeptou geneem 
deur ’n dwaling wat lynreg teen die leer van die Here 
Jesus indruis!

In die bergrede waarsku Hy: Salig is die wat 
ver volg word ter wille van die ge reg tigheid, want 
aan hulle behoort die ko ninkryk van die hemele. 
Salig is julle wanneer die mense julle beledig en 
vervolg en valslik allerhande kwaad teen julle 
spreek om My ontwil. Verbly en ver heug julle 
om dat julle loon groot is in die he me le; want so 
het hulle die profete vervolg wat voor julle gewees 
het (Mt. 5:1012).

In Lukas 21:12 leer die Here ons wat in die laaste dae 
sal gebeur en waarsku Hy weer dat die einde deur ver- 
volging voorafgegaan sal word:

Maar voor al hierdie dinge sal hulle die hande aan 
julle slaan en julle vervolg en oorlewer in si na goges 
en gevangenisse en julle voor konings en goewer
neurs bring ter wille van my Naam. Onthou die 
woord wat Ek vir julle gesê het: ’n Diens kneg is nie 
groter as sy heer nie. As hulle My vervolg het, sal 
hulle jul ook vervolg. As hulle my woord bewaar 
het, sal hulle jul woord ook bewaar (Joh. 15:20).

Vele ander voorbeelde kan nog genoem word, maar 
hier die waarskuwing van vervolging in Johannes 15 sluit 
die Here af met ’n belangrike troosboodskap in vers 26:

Maar as die Trooster gekom het wat Ek vir julle 
van die Vader sal stuur, die Gees van die waarheid 
wat van die Vader uitgaan, sal Hy van My getuig. 
En julle getuig ook, omdat julle van die begin af 
met My is.

Die gelowiges wat in die laaste tyd lewe, sal beslis gebuk 
gaan onder verdrukking en vervolginge, maar die Here 
Jesus het sy Gees gestuur om te midde van vervolginge en 
verdrukking, in getuienis te volhard. Dit is die werking 

van die Gees in die Thessalonicense wat Paulus dank-
baar maak, hom God se geregtigheid laat besing en hom 
dring om vir hulle te bid.

Paulus se dankbaarheid
Ná sy groetwoord is die eerste saak wat Paulus aanraak 
sy dankbaarheid vir hierdie gemeente. In vers 3 noem hy 
twee redes vir sy dankbaarheid. Hy noem hulle geloof 
wat grootliks toeneem en hy noem die wederkerige lief de 
wat by hulle elkeen groter word. 

Wie met Paulus goed bekend is, sal waarskynlik ver wag 
dat as hy geloof en liefde noem, hy ook oor hoop sal skryf. 
Geloof, hoop en liefde, wat 1 Korinthiërs 13:13 as die 
bly wende gawes van die Gees beskryf, word gewoonlik 
deur Paulus in kombinasie gebruik. Waar jy twee van 
hulle kry, verwag jy die derde, veral omdat hy reeds in 
die eerste brief by twee geleenthede hierdie drie woorde 
saamgevoeg het (vgl. 1 Thes. 1:3 en 1 Thes. 5:8). 

Hier word die hoop egter nie bygevoeg nie, maar word 
in vers 4 gepraat van die volharding in geloof onder ver-
vol ginge en verdrukkinge. Lees ’n mens egter Romeine 
5:3-5, word dit duidelik dat die hoop nie verlore geraak 
het nie, inteendeel!

En nie alleen dit nie, maar ons roem ook in die ver
druk kinge, omdat ons weet dat die verdrukking lyd
saamheid werk, en die lydsaamheid beproefdheid 
en die beproefdheid hoop; en die hoop beskaam nie, 
omdat die liefde van God in ons harte uitgestort is 
deur die Heilige Gees wat aan ons gegee is.

Paulus laat nie hoop uit nie. Hy wil die klem plaas op 
die verdrukkinge omdat dit lydsaamheid werk en lyd-
saamheid beproefdheid en beproefdheid bewerk hoop 
wat nie beskaam nie. Hoekom beskaam die hoop nie? 
Omdat die liefde van God in ons harte uitgestort is deur 
die Heilige Gees wat aan ons gegee is. 

Dit is die Gees van God wat die gelowige in geloof, hoop 
en liefde laat volhard in tye van verdrukking. 

God se geregtigheid
Vers 5-10 plaas die verdrukkinge en vervolginge van ge- 
lo wiges binne die groter raamwerk van God se ge reg-
tig heid. Aan die een kant is die vervolginge wat die 

ge lo wiges verduur ’n teken van die regverdige oordeel 
van God – dat hulle die koninkryk waarvoor hulle ly, 
waardig geag mag word (v. 5). Die bedoeling hier is nie 
dat enige mens deur genoeg lyding die koninkryk kan 
bekom nie. Die woord wat hier met “waardig” vertaal 
word, dra die gedagte van iets wat gepas is. Om vervol-
ging te verduur, pas in by die lewe van gelowiges. 

Kortom is die bedoeling dat die regverdige oordeel en 
ge nade van God waardeur ons gered is, bevestig word 
deur die groei in geloof, hoop en liefde – selfs te midde 
van vervolginge. 

God se geregtigheid behels om deur sy reddende genade 
uit sy oordeel verlos te wees. Diegene wat nie deel het 
aan die redding nie, sal deel hê aan die oordeel van God. 
Ook die oordeel van die vervolgers wat in verse 6 tot 
9 be skryf word, is ’n bewys van God se geregtigheid.

Gelowiges wat in die eindtyd leef, sal verdrukking 
ver duur, maar leef ook met die verwagting van die 
wederkoms. Vers 10 beskryf hoe die Here Jesus by sy 
wederkoms verheerlik sal word en deur sy heiliges be-
wonder sal word. Vers 7-9 beskryf sy koms vir diegene 
wat die evangelie nie glo nie as ’n ewige verderf weg van 
die aangesig van die Here. 

Die gedagte aan God wat sy aangesig wegdraai, is ’n 
vrees aanjaende een. Gelowiges moet goed besef dat dit 
ten diepste is wat aan die kruis gebeur het – God draai 
sy aangesig weg van sy Seun en die hele aarde verval in 
duis ternis wanneer die oordeel wat ons verdien, deur 
ons Ver losser gedra word. Ons kan met hoop onder ver-
druk kinge van mense leef, omdat die Here Jesus namens 
ons gebuk gegaan het onder die oordeel van God.

Paulus se gebed
Paulus sluit af met ’n gebed vir die gemeente in vers 
11-12 en daarin vind ons weer die woordjie ‘waardig’. 
Hierdie keer met betrekking tot die roeping. Paulus bid 
dat hul lewens by hul roeping sal pas. So sal God die 
welgevalle van wat goed is en die werk van die geloof 
met krag volkome maak, sodat die Here Jesus in hulle 
verheerlik kan word en hulle in Hom. 

Mag hierdie wonderlike gebed ook vir elke gelowige 
waar wees. LIG IN DUISTERNIS

Die Heilige Gees bewerk standvastigheid 
teenoor teenstanders van buite

2 Thes. 2:1-17 Ges. 276:1-3

Teksvers: Maar ons moet God altyd oor julle dank, broeders wat deur die Here bemin word, dat God julle  
van die begin af verkies het tot saligheid in heiligmaking van die Gees en geloof in die waarheid ... (v. 13).

Paulus spreek weer hier met die oog op die weder koms 
van die Here Jesus (v. 1) en die woorde van vers 2 

klink waarskynlik bekend. Hy pleit by gelowiges om 
nie hul verstand te verloor of verskrik te word wanneer 
hulle boodskappe of briewe met aansprake oor die dag 
van die Here ontvang nie. 

In hierdie geval blyk dit dat die boodskap was dat die 
dag van die Here reeds aangebreek het. Die woorde 
wat Paulus in vers 2 gebruik, skep die idee dat iemand 
dalk aan hulle ’n brief in sy naam gestuur het. Die wyse 
waar op die boodskap hulle bereik het, is nie so belangrik 
nie. Die gevaar is dat hulle dit sou glo, hul verstand sou 
verloor en verskrik sou raak. 

In vandag se tyd is dit waarskynliker dat iemand 
’n YouTubeopname oor die eindtyd sal maak – 
die dag van die Here of die tekens van die tye. 
Die effek bly egter die selfde. Mense verloor hulle 
verstand en word verskrik. Markus 13:7 gebruik 
dieselfde woord om te waarsku dat mense nie 
opgewerk moet raak oor oorloë nie, aangesien 
dit ook nog nie die einde aandui nie. 

Die doel van die verse wat daarna volg, is om die ge-
meen te in Thessalonika te maan om in die leer van die 
apos tels vas te staan. Paulus versterk hierdie stand vas-
tig heid deur te wys op God se beheer, die besliste ge vol-
ge van elke reaksie op die waarheid en deur sy ge be de  
vir hulle. 

God se beheer
Vers 3 tot 10 stel die dwaling reg waardeur die ge meen te 
mislei is en wys op drie dinge wat moet gebeur voor die 
we derkoms van die Here Jesus: 

• Afvalligheid (v. 3)
• Die mens van sonde moet geopenbaar word (v. 3)
• Wat teëhou, moet uit die weg geruim word (v. 6-7)

Wat opvallend is van hierdie verse, is hoe vaag Paulus 
daaroor is. As hy die gemeente wou gerusstel met inlig-
ting oor wat in die laaste dae moet gebeur voordat die 
wederkoms plaasvind, sou ’n mens verwag dat hy dit 
baie duidelik en in groot besonderhede sou bespreek. 

In hierdie beskrywing is dit egter onseker wie die mens 
van sonde is. Hy word ook die seun van die verderf ge-
noem, oftewel een wat in die verderf gestort sal word. 
Judas word in Johannes 17:12 so genoem. Uit die ver de-
re beskrywing in vers 4 blyk dit ’n beskrywing van die 
An ti chris te wees. Uit 1 Johannes 2:18-22 blyk dit egter 
dat die Antichris nie noodwendig net na een persoon 
ver wys nie. Word hier dus gepraat van ’n spesifieke per-
soon of van ’n ideologie of ’n beweging? 

Ook die een wat die openbaring van die mens van die 
son de teëhou, is ’n baie vae verwysing. Ongeslagtelike 
voor naam woorde word gebruik om te verwys na die een 
wat teëhou. Is dit ’n persoon, ’n krag, of die Gees van God? 

Selfs wat die afval presies behels, is onseker. Is dit gelo wi-
ges wat afvallig word, verwys dit na die verval van etiese 
standaarde in die wêreld oor die algemeen, of verwys 
dit na ongelowiges wat al hoe boser word?

Die enigste duidelikheid en sekerheid in hierdie verse 
skemer eers in vers 8 deur, waar belowe word dat hierdie 
teenstander deur die asem van God verdelg en deur 
die verskyning van die wederkoms van die Here Jesus 
tot niet gemaak sal word. Hierdie beskrywing van die 

Here Jesus is reeds in Jesaja 11 geprofeteer. Dit gee meer 
inligting oor die rol wat die Gees van God hierin speel 
in die beskrywing van die Messias:

Maar daar sal ’n takkie uitspruit uit die stomp 
van Ísai, en ’n loot uit sy wortels sal vrugte dra; en 
op Hom sal die Gees van die Here rus, die Gees 
van wysheid en verstand, die Gees van raad en 
sterkte, die Gees van kennis en van die vrees van 
die Here ... maar Hy sal die aarde slaan met die 
roede van sy mond en met die asem van sy lippe 
die goddelose doodmaak (Jes. 11:12, 4b).

As Paulus se doel was om standvastigheid te versterk 
deur inligting te gee, sou hy sekerlik meer besonder-
hede verskaf het. Paulus se fokus val egter nie op wat 
die teenstander doen en wie hy is nie. Die fokus val op 
God se beheer. Wat duidelik is, is God se beheer – sy 
be heer van die tyd, die gebeure en die uiteinde daarvan.

Aanvaarding of verwerping van die waarheid
In die volgende verse word die kontras gestel tussen 
die gene wat verlore gaan (v. 10-12) en diegene wat deur 
God bemin is en verkies is tot saligheid (v. 13) Die ver skil 
tussen die twee kom neer op hulle reaksie op die waar-
heid. Diegene wat behae gehad het in die ongereg tig heid, 
het nie die waarheid geglo nie. Diegene wat deur God 
bemin is, is uitverkies tot saligheid in heiligmaking van 
die Gees en geloof in die waarheid waartoe hulle geroep 
is deur die evangelie van die apostels. Dit alles om die 
heerlikheid van die Here Jesus Christus te verkry. 

Die beskrywing van die verlorenheid fokus op die keuses 
van die mens. God stuur hulle die krag van die dwaling 

om die leuen te glo (v. 11), omdat hulle die waarheid nie 
aangeneem het nie en behae gehad het in die ongereg-
tigheid. God gee hulle oor, soos ook in Romeine 1, aan 
die keuses wat hulle maak en die sonde wat hulle kies 
om te doen. 

Aan die ander kant is die fokus by die beskrywing van 
die gelowiges vierkantig op wat God doen. Paulus dank 
God vir hulle, want Hy bemin hulle en verkies hulle tot 
saligheid. Hy werk heiligmaking deur sy Gees in hulle, 
Hy skenk geloof in die waarheid waartoe Hy hulle roep 
en selfs die heerlikheid wat hulle daardeur verkry, is die 
heerlikheid van onse Here Jesus Christus!

Die mens stort homself in die verderf, maar die 
verlossing word deur God geskenk. Hy bewerk 
geloof deur sy Heilige Gees om die waarheid 
van die evangelie van die Here Jesus Christus 
te aanvaar. Paulus het hierdie evangelie aan die 
Thessalonicense verkondig. In vers 15 sinspeel 
hy weer op vers 2, maar hierdie keer doen hy ’n 
beroep op die gemeente om vas te hou aan die 
verkondiging en die briewe wat werklik van hom 
afkomstig is. 

Paulus se gebed
Soos in die vorige gedeelte, sluit Paulus weer af met ’n 
gebed vir die gemeente. Hy pleit by die Here Jesus self 
en by God dat Hy hulle harte sal vertroos en hul werke 
en woorde sal versterk. Die Gees van God hou die ge-
lowiges van die eindtyd standvastig in die leer van die 
apostels, nie op grond van ’n sekerheid oor wat gaan 
gebeur nie, maar op grond van ’n sekerheid in die God 
wat dit alles laat gebeur.

Die Heilige Gees werk onderskeidingsvermoë 
teenoor onordelikes 

2 Thes. 3:1-18 Ges. 94:1, 2

Teksvers: ... en dat ons verlos mag word van die verkeerde en slegte mense ... Ons beveel julle, broeders, in die 
Naam van onse Here Jesus Christus, dat julle jul onttrek aan elke broeder wat onordelik wandel ... (v. 2, 6)

LIG IN DUISTERNIS

In 2 Thessalonicense 2:13-14 word dit duidelik gestel 
dat dit God is wat bemin, verkies tot saligheid, roep 

deur die evangelie, geloof in die Woord skenk en deur 
sy Gees heilig maak. Dit is ook Hy wat die heerlikheid 
van die Here Jesus aan gelowiges skenk.
 

In 2 Thessalonicense 3 word dit egter duidelik 
gemaak dat nie almal wat hulself in ’n geloofs
gemeenskap bevind, hierdie geskenk ontvang nie. 
Die oproep van hierdie hoofstuk is dat diegene 
wat wel die Gees van God het, moet kan onder
skei wie onordelik wandel sodat daar op die 
regte manier teenoor hulle opgetree kan word. 

Die apostel Paulus begin sy laaste gedagtegang met ’n 
ge bed, ’n aan moediging en seënwense. Sy gebed in vers 
1-2 is nie so seer vir homself nie, maar vir die werk wat 
hy doen. Hy bid vir:

• Die snelle verloop van die evangelie en die aanvaar-
ding daarvan.

• Verlossing van verkeerde en slegte mense.

Die kontras tussen diegene wat die geloof nie het nie 
(v. 2) en die trou van God (v. 3), is treffend in die Griekse 
grond teks. Dieselfde stamwoord word gebruik wat dalk 
mak liker na Engels vertaal as ‘faithless’ en ‘faithful’. 
Pau lus se vertroue dat die gemeente dit wat hy in vers 
4 beveel, sal doen, is gebaseer op hierdie troue God wat 
ver sterk en van die Bose bewaar. Hierdie wete en die 
seën wense van vers 5, lei die opdragte in wat hy van 
vers 6 af gee. 

Bevele tot onderskeid en optrede
Die bevele wat Paulus gee, word genoodsaak deur men-
se in die gemeente in Thessalonika wat as “onordelikes” 
beskryf word. Uit die gegewens blyk dit mense te wees 
wat beroering in die gemeente veroorsaak, omdat hulle 
nie self werk om hulself te onderhou nie, maar ’n las vir 
die gemeente word. Vers 11 se beskrywing kan letterlik 
vertaal word as ‘mense wat nie besig is met werk nie, 
maar besig lyk met werk’. 

Die bevele wat Paulus dan gee, kom daarop neer dat 
die gene wat die geloof deur die Gees van God het, moet 
kan onderskei wat onordelik is en op die regte wyse 
daar teen kan optree.

Onderskeiding
Gelowiges moet volgens vers 6 onordelike lewenswan-
del kan onderskei. Die riglyne wat hiervoor aangevoer 
word, is om die gedrag van hierdie mense te toets aan 
die leer van die apostels (v. 6) en aan die voorbeeld wat 
hulle aan die gemeente gestel het (v. 7-9). 

Paulus beskryf die optrede van homself en die ander 
apos tels onder die gemeente, as gedrag wat nie on or-
de lik was nie. Hulle voorbeeld was een van harde werk 
om hulself te onderhou. As apostels het hulle die gesag 
gehad om as leermeesters deur die gemeente onderhou 
te word (v. 9). Paulus kies egter om dit nie van hulle te 
ver wag nie, sodat hulle nie verkeerde afleidings uit sy 
voorbeeld maak nie. 

’n Verdere riglyn word in vers 14 gegee. Onordelikes 
kan onderskei word aan hul reaksie op die vermaning 
van Paulus in hierdie brief. Teenoor iemand wat nie 
op hierdie vermaning ag slaan en hom bekeer nie, die 
voor beeld van die apostels nie navolg nie en nie volgens 
hul leer wan del nie, moet gemeentelede optree. 

Optrede
Die bevele van Paulus word gerig aan die broeders. Dit 
is die verantwoordelikheid van elke Geesgevulde in die 
gemeente om te onderskei en op te tree. 

Gelowiges word in vers 6 beveel om hulle te 
ont trek aan sulke onordelikes. Dieselfde opdrag 
word in Romeine 16:17 gegee met betrekking 
tot diegene wat tweedrag en aanstoot teen die 
leer van die apostels veroorsaak. Daar kry ons 
dieselfde woord in die Afrikaanse vertaling, 
naamlik om sulke mense te ‘vermy’. Sonde kan 
nie toegelaat word om ’n gemeente te deursuur 
nie en gelowiges moet leer om versigtig te kies 
met wie hulle assosieer en sosialiseer, selfs binne 
die gemeente!

Verse 10-11 se opdrag kom daarop neer om nie onor-
delike gedrag te beloon nie. As hierdie mense nie wil 
werk nie, sal dit hulle verkeerde gedrag aanmoedig 
wanneer daar aangehou word om vir hulle te sorg. Ge-
lowi ges moet baie versigtig omgaan met barmhartig-
heid. Goeie bedoelings kan tot onbybelse praktyke lei 
as dit nie deur die Woord van God getemper word nie. 

PINKSTERREEKS

Dit beteken egter nie ’n liefdelose verwerping van on or-
de like mense nie. Hulle moet volgens vers 12 vermaan en 
beveel word om rustig te werk en hulle eie brood te eet. 
Vers 13 voeg die opdrag by om aan te hou goeddoen aan 
hulle. Onordelikes moet in liefde vermaan word met die 
doel om hulle te bekeer en as gehoorsame broeders te 
be hou. Daarom die waarskuwing van vers 15 om hulle 
te vermaan as broeders en nie as vyande nie. 

Gelowiges ontvang die Gees van God. Die Gees wat 
die Woord geïnspireer het, is ook die Gees wat gehoor-
saamheid daaraan in die lewens van gelowiges moont lik 
maak. Om te onderskei en op te tree, word saam met 

geloof aan ons geskenk as deel van die heiligmakende 
werk van die Heilige Gees. 

Seënwense, handtekening en gebed
Paulus sluit af met die seënwense van die Here van vrede. 
Die effek van onderskeiding en Bybelse optrede, is die 
vrede van God in ’n gemeente. Paulus teken hiermee sy 
brief af in sy eie hand. Daar kan geen twyfel of verwar-
ring wees van wie dit kom nie. Dit kom van een wat self 
die genade van die Here Jesus Christus deur die Gees 
van God deelagtig geword het. Mag God deur sy Gees 
ook die genade en vrede van God, in Jesus Christus aan 
elke gemeente toevoeg. LIG IN DUISTERNIS

’n Mossie bly ’n mossie, ongeag van waar hy vlieg
Theo du Plessis skryf: 
Soos ’n mossie wou ons maar net vlieg, maar die vraag is: Sou ons in eie krag vlieg of dit aan God oorlaat?

Kersfees op 25 Desember 2020 in Suid-Afrika was 
spe siaal, maar die vooruitsig om weer Kersfees op 
7 Ja nu arie 2021 te vier, was net so ’n besondere ge-
dag te om te koester. 7 Januarie is Kersdag in Egipte. 
Toe Pous Gregorius XIII in 1582 besluit het om ons 
ka lender reg te stel deur die Juliaanse kalender aan 
te pas, het Egipte nie die besluit gevolg nie. 

Om twee weke voor jou beplande toer na Egipte, 
waar na jy maande lank uitgesien en nagte deur 
aan be plan het, te kanselleer, was nogal ’n skok. 
Om COVID-getalle wêreldwyd te sien styg met ’n 
skielike grendelstaat wat in Maart 2020 afgekondig 
is en die gevolglike sluiting van landsgrense, was ’n 
bitter pil om te sluk.

Om nie ons vliegkaartjies te verbeur nie, kon ons 
wel die da tum aanskuif na einde September 2020, 
maar steeds was die grense gesluit. Weer is ons tasse 
uit ge pak. Nou het die moontlikheid om te reis net al 
hoe moeiliker en duurder begin raak met vrae soos: 
Gaan ander lande hulle grense vir ons sluit? Gaan 
ons eie grense weer gesluit word? Gaan ons dalk in 

’n ander land teen geweldige onkoste gestrand sit? 
Gaan die ander land ons dwing om ’n kwarantyntyd 
deur te sit? Ons sou dan ook twee dae voordat ons dit 
kon oorweeg om terug te keer weer ’n COVID-toets 
moes ondergaan met gepaardgaande onsekerheid:  
Sê nou net een van ons toets positief? Vele vrae son-
der antwoorde was daar be slis gewees, maar steeds 
het ons voortgegaan.

Ons moes besluit of ons heeltemal gaan kan
sel leer en of ons ons toer weer aanskuif tot 
by ’n situasie waar ons dalk ingeënt sal moet 
word voordat ons sou kon reis. Aangesien 
die skole later sou open, het ons ’n gaping 
ge sien en datums gekies vir begin Januarie 
2021. Nou of nooit, was die besluit! 

Weer het ons begin pak. Ek was letterlik drie weke 
voor ons toer feitlik elke oggend om drieuur wakker 
om finale lysies te maak en vir elke moontlike sce-
nario te probeer beplan. Ontsmettingsmiddels en 
enige moontlike vitamienaanvulling is gepak en 
voor die tyd gedrink. My filosofie daaromtrent was 

BRIEWE

BYBELWOORDBLOK: DIE TRAWANTE VAN DIE DRAAK
Twee monsters: ŉ Dier uit die see en een uit die aarde wat die draak help om die oorlog  

op die aarde teen die vrou en haar nakomelinge voort te sit – Openb. 12:18 -13:18

------- LEIDRADE: Openb. 13:1-14:5 ------------------------------------------------------------------------------------
Dwars
1. Jesus Christus (13:8)
3. Dui op koningsheerskappy (13:2)
6. Simbool vir valse mag (13:1)
8. Sanggeluid van lofprysing (14:3)
9. Met dood gepaardgaande (13:3)
10. Getal koppe van die dier (13:1)
13. Gedreun van stormweer (14:2)
16. Dier met wrede kake (13:2)
17. Skepping van die wêreld (13:8)
20. Op voorkop en hand (13:16)
21. Oorlogswapen (13:10)
25. Slegs kort tyd bemeester (13:7)
26. Dui op lojaliteit in denke (13:16)
27. Kragtige kloue van ’n beer (13:2)
28. Mag om wonders te doen (13:2)

30. Welgesteldes (13:16)
32. Die syfers 666 (13:18)
34. Groot waarmerke (13:13)
35. Die Satan (13:2)
36. Koorsang en siterspel (14:2)

Af
2. Voer daarmee lasterspraak (13:5)
4. Daar is 24 in getal (14:3)
5. Benodig wysheid om dit te 

verstaan (13:17)
6. Gelowiges word oorwin (13:7)
7. Goddelose bewoners (13:3)
11. Dodelik beseer aan een kop (13:3)
12. Weerga, eweknie (13:4)
13. Antichris met heerserskrone (13:1)

14. Groot gesag oor bewoners (13:2)
15. Simbool van woonplek vir die  

Bose (13:1)
18. Strydvoering teen gelowiges (13:4)
19. Landgenote (13:7)
22. Herkoms van tweede dier (13:11)
23. Burgerskapsregister van gelowiges 

(13:8)
24. Simboliseer 7 konings (13:1)
26. Misleiding deur dier (13:14)
29. Dien en vereer (13:4)
31. Volksgroep (13:7)
32. Om asem in te blaas (13:15)
33. Uitdrukking van woorde deur spraak 

(13:7)

OPGESTEL DEUR: DALEEN PIENAAR 2021

MEI 2021  15



Die verskille in interpretasie oor hierdie vraag gee aan-
lei ding tot ’n vraagstuk in die teologie waarna ons as 
die pre-, post- en a-millennialisme ver wys. Ons kan die 
ver skille kortliks so aandui: 

a) Pre-millennialisme: 
Die beskouing dat Christus eers sal kom en die ge-
lowiges opneem in die hemel (“weg raap”) en dat daar 
dan ’n letterlike dui send ja ri ge vre de ryk op aarde sal 
aanbreek, waarna Chris tus finaal sal kom. 

b) Post-millennialisme: 
Die beskouing dat daar eers ’n duisendjarige vre de-
ryk op aarde sal aanbreek voor die wederkoms van 
Christus. Eers daarna sal Chris tus kom. Sommige 
ver staan die duisend ja ri ge vrederyk as ’n tydperk en 
nie noodwendig ’n pre sie se duisend jaar nie. Volgens 
die beskouing van die post-millennialisme sal die 
kerk se invloed in die wêreld al meer toeneem, sodat 
die wêreld in hierdie tyd sodanig sal verchristelik dat 
daar ’n tydperk van vrede op aarde sal wees. 

c) A-millennialisme: 
Die beskouing dat die duisend jarige vrederyk ’n sim-
boliese getal is wat die tydperk sedert die hemel vaart 
van Christus tot en met sy we der koms insluit. In 
hierdie tydperk word die mag van die Satan gebind, 
omdat hy reeds met die op stan ding oorwin is.

Vervolgens kyk ons wat die vroeë kerkvaders hieroor 
ge leer het. Plek ontbreek ongelukkig om in besonder-
hede hierop in te gaan en daar word dus met ’n aantal 
kern notas volstaan.

Die eerste vier eeue ná Christus pre-millennialisties? 
Sommige teoloë beweer dat die kerkvaders voor die 
vier de eeu uitsluitlik pre-millennialisties was.1 Diegene 
verwys gewoonlik na onder andere Barnabas, Papias en 
Justinus die Martelaar en sommige ander wat, volgens 
hulle, die beskouing oor die letterlike duisendjarige 
vrederyk op aarde geleer het. 

Dit is wel waar dat die beskouing oor die letterlike vre-
de ryk by sommige vroeë kerkvaders voorkom. In die 
brief van Barnabas 15:4-5 word byvoorbeeld aangevoer 
dat een dag vir God soos duisend jaar is en dat Hy die 
skepping voltooi het in ses dae en op die sewende dag 
gerus het. Vir Barnabas beteken dit dat die geskiedenis 
sedert Adam sesduisend jaar sou duur, waarna die “Sab-
batsrus” van ’n duisendjarige vrederyk sal aanbreek en 
die wederkoms sal volg. Ons vind dié gedagte ook by 
die kerkvader Papias.

In Justinus die Martelaar (110165 n.C.) se Dia
loog met Trypho, hoofstuk 80, verdedig hy die 
leer van die letter li ke duisendjarige vrederyk, 
maar voeg daarby dat nie almal wat ware en 
op regte gelowiges is, dié oortuiging deel nie. 
Dit is dus duidelik dat daar standpunte onder 
op regte gelowiges teen die premillennialisme 
was, waarvan Justinus kennis gedra het.

Ons moet twee dinge in gedagte hou ten opsigte van som-
mi ge vroeë kerkvaders se aanvaarding van die let ter li ke 
duisendjarige vrederyk. Eerstens moet ons onthou dat 
die vroeë kerk vir die eerste vier eeue, tot ongeveer 320 

Die kerkvaders se beskouing oor 
die duisendjarige vrederyk
Prof. Gerrit Smit

Die Skrif maak melding van ’n duisend jaar van vrede voor die wederkoms van Christus. Ons vind verwysings 
hierna in Jesaja 65:17-25; Lukas 20:35-36 en Openbaring 20:4-6. Die vraag is egter of die kerk die duisendjarige 
vrederyk (oftewel millennium) as ’n tydperk van letterlik een duisend jaar moet verstaan of as ’n simboliese 
getal wat op ’n lang en tog vasgestelde tydperk dui.

HOOFARTIKEL

ná Christus, onder wrede vervolging deurgeloop het. Die 
beskouing oor ’n letterlike duisendjarige vre de ryk op 
aarde was in vele opsigte vir gelowiges in hierdie slegte 
omstandighede ’n troos, omdat dit die verwagting ge skep 
het dat die bose gebind sal word, sodat die vervol ging 
van die kerk tot ’n einde kan kom. Binne die konteks van 
die eerste eeue ná Christus, het die beskouing die doel 
gedien om gelowiges te laat uitsien na die oorwinning 
van die kerk oor die wêreld en die gevolglike koms van 
die dag van die Here. Tweedens hou die opinie dat die 
kerkvaders die pre-millennialisme geleer het, nie reke-
ning met die feit dat die meerderheid kerkvaders nié die 
pre-millennialisme geleer het nie. Hier kan ons name 
noem soos: die pastor van Hermas, Klemens van Rome, 
Ig natius, Irenaeus, Tatianus, Augustinus en vele meer. 
Die eerste vier eeue ná Christus was dus nie eksklusief 
pre-millennialisties met betrekking tot die duisendjarige 
vrederyk van Christus nie. 

Post-millennialisme by die kerkvaders?
Die siening van die post-millennialisme, dat die let ter-
li ke duisendjarige vrederyk op aarde die wederkoms 
van Christus voorafgaan, kom slegs by die kerkvaders 
Hip po lytus van Rome (170-236 n.C.) en Tertullianus 
(160-220 n.C.) voor. Gedagtes hieroor kom ook voor by 
Metho dius van Olympus (vierde eeu ná Christus), maar 
dit is onseker of hy bloot kennis neem van die beskou ing 
wat in sy tyd in die kerk voorgekom het en of hy dit self 
geleer het. Die beskouing van die post-millennia lis me 
was egter nooit baie gewild in die Christelike kerk nie 
en het eintlik eers sedert die negentiende eeu by van die 
pinksterkerke gewild geraak. 

Augustinus oor die millennium
Die beskouing dat die duisendjarige vrederyk verstaan 
moet word as ’n simboliese tydperk, het veral in die teo-
logie van die kerkvaders van Aleksandrië voorgekom, 
by name Klemens van Aleksandrië, Origenes en Diony-
sius. Hoewel hierdie name nie gewild onder sommige 
gelowiges is nie, het die kerkvader Augustinus veral op 
die beskouing van die kerkvaders van Aleksandrië voort-
gebou met betrekking tot die leer oor die millennium. 
Augustinus was aanvanklik pre-millennialisties, maar 
het met verloop van tyd sy standpunt oor die vrederyk 
verander na a-millennialisties. Augustinus kan hierna 
beskou word as die vader van die a-millennialistiese 
be skouing van die eskatologie (leer oor die eindtyd), 
wat die duisendjarige vrederyk as ’n simboliese tydperk 
tus sen die hemelvaart van Christus en sy wederkoms 
ver staan het. 

Augustinus se verstaan van die millennium het se dert-
dien verreweg die grootste invloed op die Westerse ker ke 
gehad. Hy het die teenswoordige wêreld verstaan as ’n 
stryd tussen die “stad van God” en “die stad van Satan” 
oftewel, ’n stryd tussen die kerk en die wêreld. Volgens 
Augustinus leef die gelowige sedert die he melvaart van 
Christus in die duisendjarige vrederyk, waarin Satan 
reeds oorwin is. Volgens sy verstaan van Lukas 10:18, 
het hy geleer dat die binding van Satan reeds tydens 
die aardse bediening van Christus plaasgevind het, so-
dat Satan nie die kerk van Christus sal of kan oorwin 
nie, al het hy nog beperkte mag om chaos op aarde te 
veroorsaak en die kerk te vervolg (Augustinus, Stad van 
God, XX, bl. 8). Augustinus meen verder dat hoewel 
die Satan beperkte mag het, die stryd tussen die kerk 
en die bose voortwoed, totdat Christus eendag weer 
kom. Augustinus het wel gedink dat die verloop van die 
simboliese duisendjarige vrederyk in sy tyd reeds so ver 
gevorder het, dat Christus se koms baie naby was. Hy 
wys egter daarop dat elkeen ’n mening het oor wanneer 
die wederkoms gaan plaasvind en dat al sulke pogings 
verniet is, aangesien dit net God is wat weet. 

Dié a-millennialistiese standpunt van Augustinus, wat 
die simboliese duisendjarige vrederyk aanvaar, was 
voorts die standpunt wat in die hoofstroom van die 
Westerse kerke van dié tyd af nagevolg is tot en met 
die tyd van die Protestantse Reformasie en ook daarna. 

Die kerkhervormers het hulle reformatoriese 
leerstellinge veral uit die kerkvaders se denke, 
soos onder andere dié van Augustinus, geput. 
Dit is daarom te verstane dat die amillen nia
lisme deur kerkhervormers soos Luther, Calvyn, 
Melanchton en Bullinger geleer is en in die 
teo logie van groot name soos BB Warfield, 
Geer hardus Vos, Louis Berkhof en Herman 
Rid der bos voorkom. 

Die Lutherse kerke het ’n amptelike standpunt teen die 
leer van die pre- en post-millennialisme ingeneem en 
bely in die Augsburgse konfessie, artikel 17, die stand-
punt van die a-millennialisme. 

Wat Calvyn betref, leer hy byvoorbeeld in sy Institusie 
(XXV, 5) dat die duisendjarige vrederyk van Openba-
ring 20 nie letterlik verstaan moet word nie, maar dat 
_______________________________________________________________

1 Vergelyk bv. Herbert, D. 2009. The Need for Teaching the Eschatological 
Gospel of Both Comings of Jesus Christ in the 21st Century. Beskikbaar by: 
https://bit.ly/3tCHm3z

die duisendjarige tydperk eerder herinner aan die baie 
swaarkry wat die kerk hier op aarde beleef het en nog 
sal beleef. Op ’n ander plek (Institusie III, 25) herhaal 
Calvyn dat die tydperk van ’n duisend jaar, wat graag 
aangehaal word deur die mense wat die millennium 
leer, nie na die seën van die kerk verwys nie, maar na 
die baie swaarkry wat die kerk nog gaan beleef. 

Ten slotte
Die Nuwe Testament en die vroeë kerkvaders leer kon-
sekwent dat die koninkryk van God nou hier op aarde 

teenwoordig is, maar dat dit nog nie volheid bereik het 
nie. Ons het reeds die koninkryk, maar ons sal eers met 
die koms van Christus die koninkryk ten volle erf. 

Die Nuwe Testament beskou ook, na my mening, 
die duisendjarige vrederyk as ’n simboliese getal 
wat verwys na die heerskappy van Christus in 
hierdie tyd (die “reeds” van die koninkryk) totdat 
Hy weer kom (die “nog nie” van die koninkryk). 
Ek is oortuig dat dit die standpunt is wat die 
meerderheid kerkvaders geleer het. LIG IN DUISTERNIS

een voudig: Wat ons hier doen moes ons ook net so 
daar doen, so maklik soos dit. 

’n Verlammende vrees vir die dood en siekword was 
nie deel van ons geloofsraamwerk nie en ons het 
negatiewe mense en negatiewe sosiale groepe ver my. 
Mense het ons om elke hoek en draai on bewus telik 
probeer bangpraat vanuit hul eie vrese en ongeloof. 
Ook fopnuus vanaf kennisse via WhatsApp was baie 
negatief.

Die uiteinde en beloning van alles was dat ons in Gi za 
kon staan. Dit was ’n asemrowende en onwerk li ke 
gevoel en ons is sprakeloos gelaat. Die piramides 
is die oudste en enigste oorblywende van die sewe 
antieke wonders van die wêreld. Ons kon daar staan 
te midde van seker die moeilikste tyd in die geskiede-
nis van die moderne mens. Dit was asof daar aan 
ons ’n gaping gegun is om deur te glip en ook om 
veilig terug te kom. Ja, dit was soos ’n droom, wat 
ons vandag steeds daarvan laat droom!

Ons was binne-in die groot piramide van Khufu en 
is selfs op na die Kings Chamber. Dit is seker die plek 
op aarde met die meeste onverklaarde vrae. Ons het 
baie spesiale foto’s daarbinne geneem en vir ons was 
dit elke Egiptiese pond en elke sekonde werd. Dit 
wat ons daar ervaar en gesien het, sal ons ’n leeftyd 
bybly en vir dié voorreg is ons dankbaar.

Die hele week lank het ons op een plek oorgebly en kon 
die son oor die piramides en die sphinx sien sak. Saans 

kon ons die klank- en ligvertoning vanaf ons bal kon 
geniet. Vir ’n oomblik in tyd kon ons die gevoel en 
ge woel van mense in ’n ander wêreld as ons eie ervaar, 
terwyl die wêreld vir vele ander onseker gevoel het. 

Vir ons het tyd daar stilgestaan en dit het my laat 
dink aan die Arabiese gesegde: “Die mens vrees tyd, 
maar tyd vrees die piramides.”

Ons glo en het dit ervaar dat dit makliker is om God 
se almag as Beskikker oor ons lotgevalle te erken, 
as om in vrees vir die dood te leef en so op te hou 
leef. In moeilike tye is dit soms net nodig om terug 
te staan en na die groter prentjie te kyk. 

Ons het daar ’n droomomgewing met min toeriste, 
in ’n tyd wat gewoonlik baie besig is, ervaar. Die 
lug hawens was stil en vliegtuie het teen die helfte 
van hul kapasiteit gevlieg. 

Met dit alles gesê, ontken ons nie die bestaan en ge-
vaar van ’n virus nie, maar ons kon volgens menslike 
statistieke makliker in Egipte in ’n motorongeluk of 
’n terreuraanval gesterf het. 

Daar op ons balkon, het ons eendag ’n mossie af-
ge neem – een van die Bybelse simbole van God se 
voor sie nigheid. Ons kan beaam dat ’n mossie, ’n 
mos sie bly – in Egipte net soos in Suid-Afrika. Maak 
nie saak waar jy is nie, die belofte van Matthéüs 10:29 
bly waar: ... en nie een van hulle sal op die aarde val 
sonder julle Vader nie. 

BRIEWE

’n Mossie bly ’n mossie, ongeag van waar hy vlieg (vervolg vanaf bl. 14)

LIG IN DUISTERNIS

Dr. Ferdi Hartzenberg 
8 Januarie 1936 tot 12 Maart 2021

As jy dr. Ferdi Hartzenberg persoonlik ontmoet het, sal jy ver-
staan waarom hy so geliefd onder sy mense was. Baie nederig, 
plat op die aarde, maar ’n Christen met ’n groot Afrikanerhart. 

Hy het aan die Universiteit van Pretoria gestudeer 
waar hy sy DSc-graad (Landbou) verwerf het. Met 

sy landboukwalifikasies boer hy suksesvol naby Lich-
ten burg. Op versoek van die kiesers van Lichtenburg 
ver ruil hy ’n belowende landbouloopbaan vir die po li-
tiek. In 1964 word hy lid van die Transvaalse Provinsi a le 
Raad en in 1970 die Nasionale Party parlementslid vir 
Lichten burg. Onder sy bekwame leiding sou Lichten-
burg baie pryse wen as een van die bes georganiseerde 
kiesafdelings in die provinsie.

In 1979 word hy as Minister van Onderwys en Opleiding 
aangestel. Hy pak die moeilike taak van swart onderwys 
met groot entoesiasme aan. Ondanks die rassistiese beeld 
wat sekere media verkeerdelik aan hom wou toedig, was 
daar groot waardering in die swart onderwyswêreld vir 
sy bydrae om hierdie onderwys steeds te verbeter. Swart 
skoolhoofde en onderwysers getuig vandag nog van sy 
toeganklikheid en gemaklike omgang met alle mense.

Omdat hy en dr. Andries Treurnicht in 1982 van eerste 
minister PW Botha oor sekere beleidsrigtings verskil, 
bedank hy uit die kabinet. Hy verruil die ministershuis 
en motor vir ’n klein asbeshuisie in die parlementêre 
dor pie, Akasiapark. Daar is in ons geskiedenis nie baie 
poli ti ci wat sulke besluite geneem het ter wille van dit 
waar in hulle geglo het nie.

Met die stigting van die Konserwatiewe Party (KP) word 
hy as voorsitter van die party verkies met dr. Treurnicht 
as leier. Die twee vorm saam ’n baie goeie kombinasie 
wat die party binne sewe jaar tot die amptelike op po si sie 
in die parlement uitbou. Waar dr. Treurnicht die meer 
fi lo sofiese denker was, was dr. Hartzenberg die praktiese 
politikus. Hy kon die kiesers met vurige toesprake oortuig 
om reg te stem, terwyl hy terselfdertyd die persoon in 
die party was wat gesorg het dat die party se takke ge or-
ganiseerd is en dat daar genoeg geld vir verkiesings was.

Met dr. Treurnicht se dood het dr. Hartzenberg in 1993 
die leier van die KP geword. Dit was ’n baie moeilike 
oor gangs tyd in Suid-Afrika se geskiedenis met die Ko de-
sa- onderhandelinge aan die een kant aan die gang en die 
1994-verkiesings wat aan die ander kant plaasgevind het. 
Hoewel ek en dr. Hartzenberg op hierdie tydstip oor die 
beste strategie vorentoe verskil het, het ons nooit ver skil 
oor die eindpunt van Afrikanervryheid en -selfbeskik king 
nie. Ná die stigting van die Vryheidsfront was ons vir ’n 
kort tydjie in verskillende politieke partye. Dit het egter 
nie ons persoonlike verhouding as kollegas en vriende 
geraak nie en ons het nog saam in sekere trusts gedien. 
Nie alle politici kan verskille so volwasse hanteer nie. 

In 2003 het die Vryheidsfront, die Konserwatiewe Party 
en die Afrikaner Eenheidsbeweging (AEB) en later dr. 
Louis Luyt se Federale Alliansie, saamgesmelt om die 
Vry heidsfront Plus te vorm. Dr. Hartzenberg het hierdie 
ge leentheid gebruik om uit die aktiewe politiek te tree 
en weer voltyds te gaan boer. 

Ek onthou sy gereelde telefoongesprekke waar hy jo vi aal 
op sy tipiese Ferdi Hartzenberg-manier my as “Ou Piet” 
aanspreek en aan my advies gee uit sy meerdere ervaring 
oor sekere politieke sake.

Die Bybelse boodskap word gewoonlik gepreek, maar is 
baie sterker as dit deur iemand se lewe gedemonstreer 
word. Johannes 13:35 stel dit dat as julle so en so optree 
“sal almal weet dat julle dissipels van My is.” Dr. Ferdi se 
lewenslus, entoesiasme, liefdevolle omgang met mense 
en sy hele lewe, illustreer hierdie teks vir my – ’n dissipel 
van God. Waar die politiek dikwels ’n baie wrede en on-
dankbare wêreld is, gun ek hom die rus na ’n vol lewe. 
My opregte simpatie ook met sy vrou, Judy, en sy familie. 

Dr. Pieter Mulder (Voormalige parlementslid saam 
met dr. Hartzenberg en leier van die VF Plus) LIG IN DUISTERNIS

Om egter die saak op so ’n wyse te benader, is om ’n groot 
fout te maak, want dan veronderstel ons dat die eind-
tyd ’n gebeurtenis is waarop ons wag en wat nog moet 
plaasvind. Dit is tog nie wat a-millennialisme be hels, 
en hoe ons daaroor dink nie. Wanneer ons praat oor 
a-millen nialisme, die groot verdrukking en die tekens 
van die tye, soos in die gereformeerde leer vervat, is daar 
drie punte waarop ons baie mooi moet let:

• Christus het rééds die oorwinning behaal;
• sy koninkryk het rééds op aarde aangebreek; en
• ons leef rééds in die laaste dae.

Wanneer ons hierdie drie punte verstaan, lei dit tot ’n 
be ter begrip rondom die groot verdrukking en die te-
kens van die tye – dit wat alles reeds gebeur het, maar 
ook dit wat nog nie tot vervulling gekom het nie.

Christus het reeds die oorwinning behaal
Deur sy koms, volkome gehoorsame lewe, sterwe aan die 
kruis en opstanding uit die graf, het Christus die son de 
en die dood oorwin. Die gevolge van Adam se on ge hoor-
saamheid, naamlik die verdorwenheid van alle mense, 
is deur Christus as die volmaakte Adam oor win. Met 
ons Here se eerste koms is die skuld vir die gelowiges 
se sonde vereffen en deel ons reeds in sy oorwinning. 
Romeine 8:37: Maar in al hierdie dinge is ons meer as 
oorwinnaars deur Hom wat ons liefgehad het.

Steeds verlang ons egter in afwagting na Christus se 
we der koms wat nog nie plaasgevind het nie. Met die 
wederkoms sal Christus se oorwinning tot voleinding 
gebring word, hoewel dit reeds volkome aan die kruis 

bewerk is. Dus, al het Christus reeds die oorwinning 
behaal en is ons reeds meer as oorwinnaars in Hom, leef 
ons steeds in ’n wêreld gekenmerk deur die sonde wat 
nog nie finaal vernietig is nie. Daarom sal elke skepsel 
op aarde op ’n dag die einde van sy lewe hier bereik as 
gevolg van die sonde wat in die wêreld gekom het.

Aangesien ons reeds die oorwinning in Christus toe-
gereken word, beteken dit dat ons, wanneer ons die dag 
sterf, opgewek sal word om saam met Hom in die hemel 
te wees. Nie die fisiese dood, geestelike dood of ewige 
dood het meer mag oor ’n kind van God nie, al is die 
dood van lewende wesens nog nie iets van die verlede 
soos wat met die wederkoms sal gebeur nie.

Die koninkryk van God het reeds gekom
Die koninkryk is terselfdertyd teenwoordig en toe koms-
tig. Om dit te verstaan, moet ons die aard van God se 
koninkryk begryp. Die koninkryk van God neem nie 
die vorm aan van ’n aardse koninkryk soos wat deur die 
Jode al vir eeue lank verwag word nie. Die koninkryk 
van God behels die heerskappy van God, in Christus, 
oor die hele geskape werklikheid en dit is reeds gevestig. 
Christus self sê in Matthéüs 12:28:

Maar as Ek deur die Gees van God die duiwels 
uitdryf, dan het die koninkryk van God by julle 
gekom.

Die koninkryk sal egter eers ten volle geopenbaar word 
met die wederkoms van ons Here, wanneer die nuwe 
he mel en aarde aanbreek. Daarom is die koninkryk ’n 
reeds teenwoordige werklikheid, maar behels ook ons 

Die “alreeds, maar nog nie”  
van gereformeerde eskatologie
Ds. Greyling van Rooyen

Die afgelope maande, veral in die lig van die CO VID-19-entstof wat versprei word en die verskeie teo rië wat 
daarmee hand aan hand loop, is die gesprekke rond om die tekens van die eindtye met nuwe vuur hervat. Die 
omstandighede het aanleiding gegee tot baie on se kerhede waarvoor antwoorde gesoek word, ook op die vak-
gebied van Eskatologie.1 Almal staan nou op die fi guur like wagtoring en kyk stip na die horison van wê reld se 
gebeure vir enige teken wat sou aandui dat die eindtyd aangebreek het. 

toekomstige hoop op dit wat God as erfenis aan sy kin-
ders belowe het. Ons leef reeds in God se koninkryk 
on der sy heerskappy, maar sien uit na die volle mani-
fes tasie daarvan wat nog moet plaasvind.

Deur die fokus op die koms van ’n fisiese koninkryk 
te plaas, is die verwagting dat die wederkoms nie kan 
plaasvind voordat die Koning nie die volkome oorwin-
ning behaal en algehele heerskappy het nie. So ’n leer 
stem ooreen met dit wat die post-millennialisme leer 
en staan loodreg teenoor die teenwoordige werklikheid 
en heerlike, toekomstige verwagting wat deur God in 
Christus bewerkstellig is.

Ons leef reeds in die laaste dae
Wanneer verwys word na die laaste dae, moet ons besef 
dat dit die hele tydperk vanaf Christus se eerste koms tot 
en met sy tweede koms behels. Die oomblik toe Chris-
tus die oorwinning behaal het en sy koninkryk geves tig 
het, het die laaste dae reeds begin. Tog het die heel laas te 
dag, die oomblik van Christus se wederkoms, nog nie 
aangebreek nie.

Dit beteken verder dat ons tans in die figuurlike duisend 
jaar van vrede lewe. Satan is reeds gebind en die kerk 
kan nie in geheel vernietig word nie. Tog doen Satan sy 
bes om dit reg te kry, omdat hy nog nie sy finale straf 
ont vang het nie, al is die oordeel reeds uitgespreek. Vir 
’n kort ruk sal hy losgelaat word net voor die aanvang 
van die laaste dag in die vervulling van die tyd. 

Omdat ons in die laaste dae leef, was vervolging nog 
altyd deel van die kerk se bestaan sedert Christus se 
eers te koms. Aangesien Satan reeds gebind is en sy oor-
deel reeds aangekondig is, maar hy nog nie in die poel 
van vuur gewerp is nie, ervaar gelowiges tegelykertyd 
oor win ning en vervolging. Hieroor stel Christus baie 
duidelik die volgende in Matthéüs 5:11:

Salig is julle wanneer die mense julle beledig en 
vervolg en valslik allerhande kwaad teen julle 
spreek om My ontwil.

Slot
Om dit alles makliker te verstaan, moet ons die hele saak 
dalk anders benader. In stede daarvan dat ons kyk na 
oomblikke in die geskiedenis (bv. die sondeval, kruisi-
ging, opstanding, wederkoms, ens.), moet ons eerder let 
op die tydperke waarin die geskiedenis verdeel word. Een 
gebeurtenis staan tog nie heeltemal geïsoleer van al die 

ander gebeurtenisse nie, maar vorm saam deel van die 
verloop van gebeure binne ’n sekere tydperk.

In hierdie lig het ons die tydperk voor Christus se eerste 
koms, die tydperk tussen sy eerste en tweede koms en die 
tydperk ná sy wederkoms. Tans val ons in die tydperk 
tussen Christus se eerste en tweede koms en leef ons in 
die laaste dae met alles wat daarmee gepaardgaan. Alle 
beloftes, professië en waarskuwings rondom die laaste 
dae is reeds en steeds van toepassing in die tye waarin 
ons leef.

Die ‘tekens van die tye’ is daarom nie iets waarvoor ons 
moet uitkyk wat die aanvang van die laaste dae sal aan-
kondig nie. Die tekens het reeds begin met Christus se 
eerste koms. Daar is tekens wat die wederkoms direk 
vooraf sal gaan en nog nie gebeur het nie (bv. Satan 
wat losgelaat sal word, die groot verdrukking wat sal 
plaasvind, ens.), maar baie van die tekens van die eind-
tye was al vir eeue teenwoordig, omdat ons sedert die 
op standing in die laaste dae leef.

Ons hoef egter nie daarvoor bang te wees nie. Al ervaar 
ons reeds vervolging, het die groot verdrukking nog 
nie gekom nie. Die stryd teen Satan is steeds ’n werk-
likheid al is hy nog nie finaal losgelaat nie. Nooit mag 
ons vergeet nie dat:

• Al het ons nog nie verheerlikte liggame ontvang nie, 
is ons reeds meer as oorwinnaars in Christus.

• Al het die nuwe hemel en nuwe aarde nog nie aange-
breek nie, leef ons reeds in God se koninkryk onder 
sy heerskappy.

• Al wag ons nog in opwinding vir die wederkoms van 
ons Here, het die laaste dae lankal ’n aanvang geneem 
met al die beloftes wat daarmee gepaardgaan.

Die tekens was nog altyd daar. Die groot verdrukking 
kom. Maar in hierdie laaste dae is ons reeds meer as 
oor winnaars in die koninkryk van ons Here. 

Geliefdes, verbaas julle nie oor die vuurgloed van 
vervolging onder julle wat tot julle beproewing 
dien, asof iets vreemds oor julle kom nie; maar 
na ma te julle gemeenskap het aan die lyde van 
Chris tus, moet julle bly wees, sodat julle ook by 
die openbaring van sy heerlikheid met blydskap 
kan jubel (1 Petr. 4:1213).

_______________________________________________________________

1 Eskatologie kan kortliks beskryf word as die leer oor die eindtyd.

Prof. Alwyn Swanepoel

Toe u uitvind dat u 
COVID-19 het, wat was die 
eerste gedagtes wat deur u 
kop gegaan het?

’n Mens is maar baie versigtig hoe 
om die vrae te beantwoord om ten 
minste twee redes: Eerstens wil 
jy waak om die antwoorde net te 
gepoleerd te gee en in die proses 
eintlik nie rou-eerlik genoeg te 
wees nie. Andersyds is die geheue 
nie so goed nie, ook omdat die 
siekte ’n mens se breinfunksies 
vir ’n tyd lank aantas. Ek kan nie 
meer mooi onthou wat my eerste 
reaksie was nie, maar ek dink dit 
was dat ek dit nie so erg sal kry nie 
en dat ek net moeite moet doen 
om nie die vriende en familie om 
my aan te steek nie, veral die wat 
onderliggende kwale het. 

Hoe erg was dit vir u om 
alleen in die hospitaal te 
wees terwyl besoekers nie 
toegelaat is nie? 

Op daardie stadium was my brein 
aangetas en het ek so sleg gevoel, 
dat dit nie werklik saak gemaak het 
nie. Daar was wel ’n voortdurende 
drang om so gou moontlik uit die 
hospitaal te kom, nie vanweë die 
personeel nie, maar vanweë die si-
tu a sie. Die oproepe en boodskappe 
en versekering van gebede op die 
mobiele foon het wel baie gehelp. 
Ek wil hier ook graag baie dankie 

sê aan elkeen wat boodskappe 
gestuur het en meer nog, vir my 
gebid het. U gebede het my gedra 
en u sal nie weet hoeveel dit vir my 
beteken nie. Hartlike dank! 

U het by meer as een 
geleentheid u waardering 
teenoor die mediese 
personeel uitgespreek.  
Brei asseblief bietjie uit.

Ek het weens omstandighede in ’n 
oorwegend kosmopolitaanse opset 
in die Jakaranda hospitaal beland en 
baie dinge was vreemd, ook om dat 
ek met min asem meestal in “Ingels” 
moes kommunikeer. Daar was 
egter in die omgewing waar ek was, 
voortdurend baie deernis en respek. 
In so ’n intensie wes org-situasie kan 
’n mens verder baie maklik voel dat 
jou menswaardigheid iewers aan ge-
tas word. Later, in ’n rehabilitasie-
kliniek het ek dit van beide wit en 
swart mense gehoor dat hulle erge 
negatiewe ervarings in hulle hospi-
tale gehad het. Dit moet natuurlik 
gekruiskontroleer word, maar in my 
geval kan ek met dankbaarheid sê 
dat ek voortdurende respek en sorg 
beleef het. En nee, dit is nie omdat 
ek via die amp hulle met oordeel 
van Bo gedreig het nie ... 😉

Tydens my terugslag met die 
bloedklont in die long, so vertel 
my dokter, het my hart gaan staan. 
Sy stel dat die personeel toe in 

volle sterkte toegetree het en vir 
ongeveer 25 minute lank onophou-
delik KPR toegepas het. Ek het 
blykbaar al blou begin word, maar 
hulle het aangehou en toe het die 
deurbraak gekom – my hart het 
weer begin klop. Hulle was opsig-
te lik jubelend ná die tyd en hoe 
kan ’n mens anders as om toegeneë 
teenoor sulke mense te voel. Dank-
sy God se beskikking deur die 
flinke en volgehoue optrede van die 
personeel, is my lewe gespaar. Ek 
kan ook nie agterkom dat my brein 
in die proses skade opgetel het nie, 
maar dalk moet my vriende en kol-
legas eerder hieroor praat. As hulle 
iets agterkom, is hulle tans baie 
ordentlik. Aan God al die eer! 

So ’n ervaring moes sekerlik 
ook diep geestelik gewees het. 
Hoe het dit alles u verhouding 
met die Here beïnvloed?

Ja, inderdaad. Ek het beleef dat 
die Here my snoei en ek bid dat sy 
snoeiwerk tot meer vrug sal lei en 
dat dit groter eer aan sy Naam sal 
bring. ’n Prediker kan so maklik 
oorwegend preek vanuit natuur-
like gawes en geykte uitdrukkings, 
sonder dat die preek genoegsaam 
deur jou eie hart en siel gegaan het. 
Hierdie ervaring het my definitief 
op ’n nuwe wyse hiervan bewus 
gemaak. Ook is die bewustheid 
dat die Here Hom wil laat ken as 
die Heilige deur hulle wat naby 

ONS GESELS MET ...

Prof. Alwyn Swanepoel

1.

2.

3.

4.

Vroeër vanjaar was prof. Swanepoel ook ’n slagoffer van die COVID19virus. Hy was vir weke in die intensiewesorgeenheid 
waar hy om sy lewe geveg het. Ons het met hom oor sy ervaring gesels.

Hom is (vgl. Lev. 10:3) en dat Hy 
in sy liefde ’n mens selfs hard kan 
kasty, maar nie aan die dood oorle-
wer nie, om dan met nuwe ywer 
die werke van die Here te vertel 
(vgl. Ps. 118:17-19). 

Ek het ook baie konkreet beleef hoe 
ek voortdurend aangewese was op 
ander. As my broer en skoonsuster, 
Bertus en Fransunette, nie begin sien 
het dat my siekte erger word en op-
getree het nie, sou ek waarskynlik in 
my huis drasties agteruitgegaan het. 
As die dokters nie so berekend op-
getree het nie en as die personeel nie 
so ywerig tydens my hartstilstand 
opgetree het nie, was ek nie meer 
hier nie of dalk hier, maar met erge 
skade aan my liggaam. En natuurlik, 
as dit voor alles die Here nie behaag 
het om baie mense se gebede in te 
span in sy wil met my nie, was ek 
nie so gedra nie. In alles was ek die 
passiewe ontvanger van oorvloedige 
genade. Ek kan op niks roem nie, 
maar net dankie sê – voor alles aan 
ons Here en aan soveel mense op 
wie ek aangewese was op fisiese en 
geestelike gebied. Waarskynlik was 
dit ook die grootste saak wat die 
Here by my ingeskerp het. Dit is dat 
sy genade so groot is en dat toe ek 
deurmekaar was en nie eers ordent-
lik Bybelverse kon onthou of bid 
nie en soms net kon prewel, “Jesus 
Christus, Seun van God, wees my 
sondaar genadig,” Hy my pad bepaal 
het deur ander se hulp en gebede. En 
ja, as Hy my wou opneem in sy heer-
likheid, dan was dit ook nie nodig 
dat ek eers ordentlik kon bid nie, 
want Christus het lankal uitgeroep 
dat die offer vir ons sonde volbring is 
(vgl. Joh. 19:30). Ek is maar, net soos 
baie van ons lesers, te maklik geneig 
om op eie krag en prestasie te reken 
en deur hierdie gebeure is dit in my 
ingeprent dat ek net kan dankie sê 
en dat alles inderdaad net genade is. 

Baie mense het vir u gebid. 
Hoe het u die effek daarvan 
beleef?

Die vorige antwoord het dit eintlik 
alreeds begin uitlê. My kollegas was 
baie flink om nie net in Suid-Afrika 
nie, maar ook oorsee by die plek 
waar ek 19 maande studeer het, my 
situasie te laat hoor en hulle het 
dit weer verder laat hoor. Vandag 
is dit natuurlik makliker met die 
internet en met media soos e-pos 
en Facebook. Die gevolg is dat baie 
meer mense vir my gebid het as wat 
ek gedink het. Natuurlik laat ons 
God Hom ook nie deur die aantal 
mense wat bid, voorsê nie, maar dit 
is ook so dat Hy nie net on-middel-
lik werk nie, maar ook middellik. 
Hy gebruik met ander woorde ook 
middele, in hierdie geval mense en 
hul gebede om sy doel te bereik. Hy 
het my so ook laat besef hoeveel 
mense omgee en hoeveel die Here 
self vir my omgee in en deur ander 
mense. Dit oorweldig ’n mens en 
herinner natuurlik aan die won-
der like evangelie van God se liefde 
waaruit ons onverdiend mag leef.

Hoe het hierdie ervaring 
u roepingsbewustheid en 
lewensuitkyk beïnvloed?

In ’n sekere sin is dit te gou om te 
antwoord. Dit het nogal rustigheid 
gebring toe vriende daarop gewys 
het dat dit nog lank kan neem om 
groter helderheid te kry oor die 
impak hiervan. Natuurlik is dit my 
bede saam met elke gelowige wat 
deur diep waters gegaan het, dat ons 
saam met die psalmis kan sing: “Dat 
U my verdruk het Here, dit was 
enkel goed vir my, want daardeur 
het U my dieper in u kennis ingelei” 
(beryming Psalm 119:25). Waar-
oor ek wel tans kan getuig, is dat ek 
aanvanklik baie ernstig gevra het 

wat nou hieruit in my lewe moet 
voortvloei en watter spesiale dinge 
nou moet gebeur om die Here mee 
te eer. Ná ’n ruk het dit begin dui-
delik word dat ek dinge nou in eie 
krag wil laat gebeur, dat dit maklik 
tot geestelike hoogmoed kan lei en 
eintlik ’n las op myself plaas wat ek 
nie in staat is om te dra nie. 

Daar in die hospitaal, die eerste 
Sondag net nadat ek uitgeplaas 
is na die gewone kamers, het ek 
gesoek na ’n preek op my foon en 
op my vriend en kollega, ds. Aubrey 
Hough, se preek1 daardie oggend 
afgekom. Hy het gepreek oor die 
betekenis van die woorde in die 
Onse Vader, “Laat u ko ninkryk 
kom”, en die Heidelbergse Kategis-
mus se vraag en antwoord 123 wat 
daaroor handel, ook bygebring. 
Die deel van sy preek wat ek as baie 
bevrydend beleef het, was sy klem 
op die feit dat ons nie uit onsself iets 
vir die koninkryk doen nie, maar 
eerder (in die krag van sy Gees) 
onder die mag en genade van God 
se koninkryk in beweeg om dan te 
leef uit wat God self in en deur ons 
doen. Dit het my gehelp om rustig 
te word en te vertrou dat God wat 
die goeie werk in my begin het, dit 
sal voleindig op sy tyd en sy manier 
(vgl. Filip. 1:6). Die roeping is daar-
om eenvoudig om dieper te wandel 
in dit wat ek reeds geglo en gebid 
het – om, hoe langer hoe meer, vir 
God te leef en deur sy Woord en 
Gees regeer te word en in Hom 
deel te neem aan die stryd teen 
die Bose. Voornemens kan so gou 
verflou, ook nadat jy in die dal van 
doodskaduwee was. God se Gees 
verflou egter nie en daarom kan 
elkeen van ons wat in die geloof bid 
dat ons Vader se koninkryk sal kom, 
met verwagting leef dat Hy dit ook 
in ons eie lewe sal uitwerk. 
____________________________________________

1 http://bit.ly/3lF4c7T

Daarna kom die einde, wanneer Hy die konink
ryk aan God die Vader oorgee, as Hy alle heer
skappy en alle gesag en mag vernietig het. Want 
Hy moet as koning heers totdat Hy al sy vyande 
onder sy voete gestel het. Die laaste vyand wat 
vernietig word, is die dood (1 Kor. 15:2426).

Aan die werklikheid van hierdie oorwinning, hang die 
hele evangelie (vgl. 1 Kor. 15:14). Daarin is die heils plan 
van God verwerklik – die heilsplan wat reeds in Géne sis 
3:15 aangekondig is. Dit is die heilsplan tot red ding van 
God se verbondsvolk en tot herstel van die verdor we 
skepping.1 Die volk van God is almal wat Hy uitver kies 
het tot die verbond van genade, sodat hulle kan glo en 
lewe (Efés. 1:4-6). Aan die uitverkiesende genade is geen 
voorwaardes of vereistes verbonde waaraan mense moet 
voldoen nie. Dit is God se heilsplan wat Hy tot sy eer 
uitvoer (Eség. 36:22 v.v.). 

Die wederkoms
Wanneer die wederkoms sal plaasvind, is nie vir ons 
om te weet of te probeer raai nie (vgl. Mt. 24:30). Dit is 
nie afhanklik van een of ander voorwaarde nie, maar 
van God se wilsbesluit. Daar is wel tekens wat dit sal 
voor afgaan, maar die tekens is nie voorwaardes vir 
die wederkoms nie. Dit is daar vir elke geslag, sodat 
nie mand ooit sal kan beweer dat hy nie geweet het dat 
die Here kom nie (vgl. Mt. 24:32-33). Dit is tekens wat 
gelowiges oproep om gereed te wees vir en uit te sien 
na die koms van die Here.2 Dit is egter ook tekens wat 
die ongelowiges van alle verontskuldiging sal ont neem 
(vgl. Mt. 24:37-39). 

Die liggaamlike opstanding van die dooies en die oom-
bliklike liggaamlike verandering van die nog lewen des, 
val saam met die wederkoms (vgl. 1 Kor. 15:23; 51-52; 
1 Thes. 4:16-17). Die Bybel leer dat die wederkoms van 
die Here gepaard gaan met harde basuingeklank en 
dat dit vir almal sigbaar sal wees. Dit getuig daarvan 
dat die Here weer kom in sy koninklike heerlikheid en 
mag. Almal word met die basuin opgeroep om voor 
Hom te buig en elkeen sal Hom in sy heerlikheid sien 
(Openb. 1:7).
 
Wanneer Jesus Christus weer kom, kom Hy as die Ko-
ning wat die reg handhaaf en die laaste oordeel spreek. 
Die oordeel volg op die opstanding, want dit raak alle 
mense – lewendes en dooies (vgl. Mt. 25:31-33; 2 Thes. 
1:8-10). Die laaste oordeel is die openbare erkenning 
deur alle skepsele dat God regverdig is as Hy tot eer van 
sy Naam oordeel. Dit is verder die publieke en finale 
open ba ring van die historiese teenstelling tussen die 
ge lo wi ges en die ongelowiges. Dit openbaar die finale 
von nis en loon vir elkeen voor God se troon.3

In die laaste oordeel word die verlossingsplan van God 
tot sy finale einde gevoer. Dit is dán wanneer die dui-
wel, die Antichris en die ongelowiges in die poel van 
vuur gegooi word. Só word die dood en die doderyk 
on der sy voete gestel en dan is al sy vyande vernietig 
(vgl. 1 Kor. 15:25-26).4 Daarmee saam word die nuwe 
be de ling ingelui – die nuwe hemel en die nuwe aarde, 
waar die koningskap aan die Vader behoort – en God 
ge hoor saam word soos voor die sondeval.

Sommige geloofsgroepe voorsien egter meer as een koms 
van Jesus Christus en meer as een oordeel. Die Bybel 

Die wederkoms, die bekering van 
die Jode en die herstel van Israel
Dr. Hendrik Breytenbach

Christus se opstanding, sy hemelvaart, sy weder koms en die laaste oordeel is onlosmaaklik aan mekaar ver-
bind. Die saambindende faktor is die koningskap van die Here Jesus. Sy opstanding bevestig en waarborg dat 
Hy aan die kruis die sonde, die dood, en die Bose oorwin het. As Oorwinnaar sit Hy aan die regterhand van 
die Vader en regeer oor die heelal tot met die wederkoms.

on der steun dit egter nie, want dit versplinter God se 
heils werk in Jesus Christus. Dit hou ook nie vol doen-
de re ke ning daarmee dat al God se beloftes in Christus 
ver vul is nie (vgl. 2 Kor. 1:20). Daardie groepe verstaan 
party van die tekens as voorwaardes vir die wederkoms 
en wil daaruit aflei hoe ver of naby dit is.

Die bekering van die Jode
Die bekering van die Jode word gesien as een van die 
be langrike voorwaardes vir die wederkoms. Uit Romei ne 
11:25-26 lei hulle af dat die Jode in ’n groot massa tot 
bekering moet kom voor die wederkoms kan plaasvind. 
Romeine 11:25-26 dui egter nie daarop dat die Jode, 
Paulus se volk, in massa bekeer sal word voor die we-
der koms nie. Paulus erken die verwerping van Jesus 
deur ’n deel van sy volk – ’n ten dele verharding. Daar 
is egter ook ’n deel wat nie verhard is nie – die vroegste 
kerk het immers selfs in Paulus se tyd baie gelowiges 
uit die Jode getel. 

Deur die evangelie wat aan die heidene ver
kon dig word, kom hulle tot geloof. Dit is nie 
al mal nie – maar die volle getal uitverkorenes. 
Die volheid van die heidene dui nie op elke 
enkele individu uit die heidenvolke nie, maar 
op die volle getal van hulle wat glo. Net so dui 
die hele Israel wat gered word nie op elke en
ke le Jood nie, maar op die deel uit die Jodedom 
wat ver kies is. Dit is die hele Israel – hulle 
wat nie die knie voor Baäl gebuig het nie (vgl.  
Rom. 11:4). 

Daar is vir die Jood nie ’n ander weg tot saligheid as vir 
die heiden nie, daarom voorsien God ook uit die Jo de-
dom die volle getal van die Joodse volk wat tot geloof 
in Christus kom.5 Dit kan egter nie só verstaan word 
asof die Jode tot aan die eindtyd nie tot bekering kan 
kom nie, omdat die volle getal heidene nog nie bereik 
is nie. Tegelyk met die uitverkore heidene word die 
uitverkore Jode in elke geslag ingebring as teken. Só 
word die hele Israel, dit is alle gelowiges uit alle volke, 
stamme en tale, gered. 

Die herstel van Israel
Veral die dispensasionalisme6 gaan uit van die stand-
punt dat Israel steeds die uitverkore volk van God is, 
vir wie daar ’n ander heilsplan as vir die kerk is.7 Die 
we der koms is volgens dié siening van die herstel van 

Is rael as volk en staat afhanklik. Die herstel van Israel 
as staat in die beloofde land na sy volle grense, van die 
rivier van Egipte tot aan die Eufraat, sal die wederkoms 
voorafgaan. Die beskouing rus op profetiese uitsprake 
in die Ou Testament wat uitdruklik daarna verwys. 

Die argument hou egter nie rekening met die ver vul-
ling in Christus nie. Die profetiese uitsprake oor die 
her stel van Israel stel ook die herstel van die tempel, 
die pries terdom en die offerkultus in vooruitsig. Die 
Nu we Testament verklaar daarteenoor dat die offers, 
pries ter dom en tempel afgeskaf is as skadubeelde van 
die vervulling in Christus.8 

Die gereformeerde teologie ken net één heilsplan van 
God. Dit sluit die hele volk van God in – die volk van 
God vóór Abraham en ná die geboorte van Jesus Chris-
tus. Dit is die volk wat bestaan uit almal wat deur God 
uitverkies is tot geloof in Hom en dus in Jesus as die 
Christus glo. Die ware Israel is die gelowiges oor al die 
eeue, want hulle is die egte kinders van Abraham (vgl. 
Gal. 3:27-29). Dit draai die evangelie op sy kop as alles 
wat die Bybel oor Israel sê, verstaan moet word as ’n 
verwysing na die natuurlike afstammelinge van Abraham 
en die geestelike kinders uitsluit.9

Die beloftes aan ou Israel van herstel in ’n eie land as ’n 
afsonderlike volk met ’n nuwe tempel, offers, priesterdom, 
ensovoorts, verwys na iets veel groter en heerliker wat 
in Christus vervul word.10 Die beloofde land waarheen 
ons op pad is, is die nuwe hemel en die nuwe aarde. Die 
nuwe Jerusalem daal uit die hemel neer. Die ware tempel 
is God wat self by sy volk is en die ware volk van God 
is al die volke wat voor Hom leef (vgl. Openb. 21:3). So 
word al die beloftes van God in Christus vervul (vgl. 
2 Kor. 1:20), volgens die ewige heilsplan van God.  
_______________________________________________________________

1 OP Robertson, The Christ of the covenants, bl. 214.

2 A Hoekema, ‘Amillennialism’, www.thehighway.com.amilc¬_hoekema.
html; bl. 3/7.

3 A Hoekema, a.w., bl. 4/7.

4 S Storms, ‘Problems with premillennialism’ – www.samstorms.org/all-
articles/post/ problems-with-premillennialism, bl. 1-3/9.

5 E Viljoen, Die Jode steeds God se volk? – www.christelikebiblioteek.co.za, 
bl. 1-2/2. K Riddlebarger, John MacArthur on Calvinism, dispensasionalism, 
Israel, and hermeneutics: a few comments – www.kimriddlebarger.com/
reply-to-john-macarthur? rq=Reply to Macarthur, bl. 18/24; 20/24.

6 Pre-millennialisme. Hulle glo in ’n letterlike 1 000 jaar vrederyk.

7 K Riddlebarger, a.w., bl. 8/24. OP Robertson, a.w., bl. 214.

8 C Hodge: ‘The conversion of the Jews’ – www.monergism.com/conversion-
jews, bl. 3/4.

9 C Hodge: ‘The conversion of the Jews’ – www.monergism.com/conversion-
jews, bl. 3/4; K Riddlebarger: a.w., bl. 22/24.

10 K Riddlebarger: a.w., bl. 12/24.

Samesweringsteorieë oor die merk van die dier word 
tans met hernude ywer versprei. ’n Mens kan dit seker 

verstaan, want mense is onseker en soek antwoorde. As 
Christene soek ons egter daardie antwoorde in die Bybel.

Die hele Bybel
Ons moet versigtig wees om nie net ’n versie of twee bui te 
konteks te gebruik nie. Openbaring 22:18-19 waar sku 
ons duidelik: ... iemand by hierdie dinge byvoeg, dan sal 
God oor hom die plae byvoeg waarvan in hierdie boek 
ge skry we is. En as iemand iets van die woorde van die 
boek van hierdie profesie wegneem, dan sal God sy deel 
wegneem uit die boek van die lewe en uit die heilige stad 
en uit die dinge waarvan in hierdie boek geskrywe is.

Die hele Bybel, en dit sluit Openbaring in, het een doel: 
om God aan ons te openbaar. Kolossense 2:9 sê: Want in 
Hom woon al die volheid van die Godheid liggaamlik ..., 
met ander woorde, Jesus Christus is die duidelikste 
open baring van God. Openbaring praat nie uit ’n an der 
mond as die res van die Bybel nie.

Samesweringsteorieë
Dit bring ons by samesweringsteorieë in die algemeen. 
Hoor asseblief duidelik die waarskuwing van Jesaja 
8:12-13: Julle mag nie alles ’n sameswering noem wat 
hier die volk ’n sameswering noem nie, en julle mag nie 
be vrees wees vir wat hulle vrees, of verskrik wees nie. Die 
Here van die leërskare – Hom moet julle heilig, en laat 
Hy julle vrees en Hy julle verskrikking wees!

As ons nie ons hemelse Vader se soewereiniteit erken 
nie, sal ons noodwendig al hoe angstiger en kwater word 
in tye van beproewing. 

As Christene mag ons nie saam met almal rondom ons 
spekuleer en alles ’n sameswering teen ons noem nie. 
Ons mag nie bang wees vir dit waarvoor ongelowiges 
bang is nie. Ons moet die Here vrees. Ons mag nie maak 
as of die duiwel magtiger as God is nie. Dit is lasterlik.

Die merk van die dier en die merk van God se 
kinders
Een teorie wat tans groot vrees inboesem, is op Openba-
ring 13:16-17 gebaseer. 

En hy maak dat aan almal, klein en groot, en die 
rykes en die armes, en die vrymense en die slawe ’n 
merk op hulle regterhand en op hulle voorhoofde 
gegee word; sodat niemand kan koop of verkoop 
nie, behalwe hy wat die merk of die naam van die 
dier of die getal van sy naam het.

Daar word tans beweer dat ’n mikroskyfie in die CO VID-
19-entstof geplaas gaan word. Hierdie skyfie word dan 
met die merk van die dier (Openb. 13:16-17) ge assosi eer. 
Na bewering sal jy nie sonder hierdie skyfie kan koop 
of verkoop nie. Die groot vrees is dat ons deur hierdie 
teg nologie gedwing gaan word om die Antichris te dien. 
Sodanige samesweringsteorie verduister die waarheid 
van die Bybel. Dit mislei mense en trek ons aandag van 
Jesus Christus af. 

Om ’n gebalanseerde Bybelse perspektief te kry, moet 
ons weet dat die merk van die dier nie die enigste merk is 
waarvan die Bybel praat nie. As ons na Deuteronómium 
6:8 kyk, word daar van nog ’n merk vertel wat op die 
hand en op die voorhoof aangebring moet word. Dit is 
die merk van God se kinders. Openbaring 7:1-8 eggo 
ook hierdie gedagtegang wanneer na gelowiges verwys 
word as dié wat op hul voorhoofde verseël is.

Judaïsme glo dat hierdie letterlike merke moet wees. 
Daarom bind hulle die wet met leerbande styf om hulle 
voorarms en voorkop vas.

Christene moet dadelik vra: Is dit wat God in sy Woord 
eis? Miga 6:8, Spreuke 21:3 en Deuteronómium 6:1-6  
leer ons dat ons dade en gedagtes deur God se wet be heer 
moet word. Ons dade en gedagtes moet soos ’n merk 
wees wat wys dat ons aan Hom behoort – met ander 

Die merk van die dier
Ds. Henning Dafel

26  DIE BOODSKAPPER



woorde, God se merk is nie ’n uitwendige merkteken 
nie, maar inwendig.

Nou moet ons konsekwent wees. Indien God se merk in 
die Ou Testament simbolies geïnterpreteer moet word, 
moet die merk van die dier in Openbaring ook sim bo-
lies geïnterpreteer word. Onthou die duiwel boots God 
op baie maniere na. 

Deur die twee merke met mekaar te vergelyk, word ’n 
ver skriklike realiteit duidelik: Dié wat die merk van die 
dier dra, se gedagtes en dade word deur hom beheer, 
net soos dié wat die merk van God dra se gedagtes en 
dade deur God beheer word! Efésiërs 4:8 bevestig hier-
die interpretasie: 

... mense wat verduisterd is in die verstand en ver
vreemd van die lewe van God deur die onkunde 
wat in hulle is vanweë die verharding van hulle 
hart ...

Wanneer ons sê dat die dier se merk op ’n bepaalde 
denk rigting en dade dui, beteken die res van Open ba-
ring 13:16-17 dat ons nie sal kan koop of verkoop as 
ons nie ook so dink en ooreenkomstig dié denk rig ting 
op tree nie. As jy uit vrees gehoor gee, dien jy onwetend 
die Sa tan. Dink maar aan ’n paar voorbeelde:

• As jy nie bereid is om vir ’n homoseksuele paartjie ’n 
trou koek te bak nie, word jy voor die hof gedaag en 
kan jy selfs jou besigheid verloor, want jy diskrimineer. 

• Dieselfde geld vir dokters wat nie aborsies wil uitvoer 
nie en skielik van die rol geskrap word.

• As jou kinders nie bereid is om op skool die evolusie- 
antwoord te skryf wat die departement vereis nie, kan 
hulle die vak en selfs matriek druip. Almal weet dat 
jy sonder ’n matrieksertifikaat nie veel kan doen nie. 

1 Thessalonicense maak dit baie meer persoonlik. Pau lus 
verduidelik dat die duiwel ons geloof, hoop en lief de lam-
lê en dit uiteindelik dooddruk wanneer hy ons versoek. 
Ek dra dus die dier se merk wanneer ek byvoorbeeld 
lief de loos is. 1 Johannes 4:8 sê: Hy wat nie liefhet nie, 
het God nie geken nie, want God is liefde. Suid-Afrika 
se hoë egskeidingsyfer bevestig dalk ons grondliggende 
ge neigd heid om liefdeloos te wees – dit wil sê die merk 
van die dier te dra – waar dit die meeste saak maak. 

Dieselfde geld vir ons Christelike hoop. ’n Christen het 
al tyd hoop, selfs al moet hy op ’n brandstapel sterf. Hy  

het ’n lewende hoop op die ewige lewe. Ons moet versig-
tig wees dat ons nie dalk met ons konstante moedeloos-
heid kies om eerder die merk van die dier te vertoon nie.

Op dieselfde wyse kan ons oor geloof redeneer. Geloof is 
wanneer ek God ken en gevolglik my vertroue in Hom 
stel. Tog vergaan ons as gevolg van ’n gebrek aan kennis 
(vgl. Hos. 4:6; Hebr. 5:11-14). Bitter min van ons ken 
God regtig (toets maar jou eie kennis van die Bybel). As 
ons God nie ken nie, kan ons nie eers van vertroue in 
Hom praat nie. Wys die feit dat ons kies om onkundig 
oor God te bly nie dalk hoeveel mense onwetend die 
merk van die dier dra nie? 

Kan jy met eerlikheid sê dat jy nie die duiwel se klou-
merke in baie kerke raaksien nie? Om die merk van die 
dier tot ’n stukkie tegnologie te beperk, is baie kortsigtig!

Al hoe ons nie vanself die merk van die dier dra nie, is 
wanneer ons deur God se genade werklik tot bekering 
kom. Dit beteken dat ons nie meer dinge sal doen soos 
wat óns dit wil doen nie, maar eerder begin vra: Here, 
wat wil U hê moet ek doen? Hoe wil U hê moet ek u 
liefde uitstraal in al my verhoudings? Hoe wil U hê 
moet my geloof lyk? Watter hoop wil U hê moet in my 
bin ne ste leef? 

Dan sal die “vrug van die Gees” die merk wees dat ek 
aan my getroue Saligmaker, Jesus Christus, toebehoort, 
wat met sy dierbare bloed vir al my sondes ten volle 
betaal en my uit alle heerskappy van die duiwel verlos 
het ... (vgl. HK v/a 1).

Slotsom
Kom ons hou op om die duiwel daar ver te soek terwyl 
hy miskien reeds in my eie huis en hart ’n vashouplek 
het. Ons kan die duiwel dit toegee: Hy moet nie onder-
skat word nie.

Terselfdertyd moet ons nie maak asof die duiwel almagtig 
is nie. Hoor weer wat God in sy Woord vir sy volk sê: ... 
Wees nie bevrees nie, want Ek het jou verlos; Ek het jou by 
jou naam geroep; jy is myne! (Jes. 43:1). Hou ook Jesaja 
8:12-13 se waarskuwing in jou gedagtes en laat ons gaan 
doen soos wat Hebreërs 12:1 ons leer: 

Daarom dan, terwyl ons so ’n groot wolk van ge
tuies rondom ons het, laat ons ook elke las aflê 
en die sonde wat ons so maklik omring, en met 
vol har ding die wedloop loop wat voor ons lê ... LIG IN DUISTERNIS

MEI 2021  27



Die Antichris tree op in die gesindheid van die 
Satan 
Openbaring 13:1: En ek het ’n dier uit die see sien opkom 
met sewe koppe en tien horings, en op sy horings tien 
krone. Dit herinner sterk aan die beskrywing van die 
draak (die Satan) in Openbaring 12:3 wat ook sewe kop-
pe en tien horings gehad het. Die Satan oefen sy mag op 
die aarde deur die Antichris uit. Die Satan is die groot 
teenstander van God. Dit beteken die Antichris is ’n 
mens of menslike mag wat, in die gees en gesindheid 
van die Satan, teen God stry. 

Die horing is in die Bybel ’n simbool van krag en mag. 
Die feit dat hierdie dier tien horings het, toon sy groot 
mag aan. Ons het dus te doen met ’n mens of menslike 
in stelling wat groot mag op die aarde uitoefen. Dit word 
ook deur Openbaring 13:2 beklemtoon. Die dier was soos 
’n luiperd, sy pote soos dié van ’n beer, sy bek soos dié 
van ’n leeu. Dit toon ooreenkomste met die vier diere 
van Daniël 7:3-8 (leeu, beer, luiperd, vreeslike en skrik-
wekkende dier). In Daniël 7 het dit vier opeenvol gen de 
koninkryke aangedui, maar in Openbaring 13 word 
hulle tot een koninkryk gekombineer. Dit simboliseer 
die woeste aard van die koninkryk. 

Johannes se eerste lesers sou hierdie dier as die Ro mein-
se ryk geïdentifiseer het. Dié ryk was die erfgenaam en 
hoogtepunt van al die heidense en anti-goddelike ryke 
van die verlede. Dit het ’n antichristelike gees geadem 
wat ook koninkryke daarna sou inspireer. Daarom moet 
die identifikasie van die dier nie tot die Romeinse ryk 
be perk word nie. Die dier se optrede is immers gelyk-
lo pend met dié van die draak, wie se optrede die eeue 
oor span. Die dier verteenwoordig alle wêreldmagte, 
ower hede en sisteme wat deur die eeue heen hulle energie 

op die bestryding van God en sy koninkryk toespits. 
Johannes bevestig dié gedagte ook in sy brie we wanneer 
hy sê dat die Antichris aan die kom is, maar dat daar 
nou reeds baie antichriste in die wêreld aan die werk is 
(vgl. 1 Joh. 2:18). 

Die Antichris kom weer en weer
Openbaring 13:3 sê: En ek het een van sy koppe gesien 
net of dit dodelik gewond was, en sy dodelike wond is 
genees. En die hele wêreld het verwonderd agter die dier 
aan gegaan. Die beste verklaring van hierdie moeilike 
vers is dat dit die effek aantoon wat Christus se oorwin-
ning aan die kruis op die Satan en sy handlangers het. 
Christus het deur sy dood en opstanding die beslissende 
oorwinning oor Satan behaal, maar dit lyk oën skyn lik 
asof die Bose voortbestaan. Hy sit sy werk deur die dier 
(God-vyandige wêreldmagte) as sy instrument voort. 
Die dier kan egter nooit ’n volledige oorwinning oor die  
volke van die aarde behaal nie. Hy word telkens ver-
slaan (ontvang ’n dodelike wond), maar staan weer in 
’n ander gedaante op. 

In Ou Testamentiese tye was dit al so. Daar was die groot 
en wrede ryk van die Assiriërs wat Israel bedreig het 
en die noordelike ryk van Israel in ballingskap wegge-
voer het. Hierdie ryk is uiteindelik deur die Babiloniërs 
vernietig. Dit het egter net tydelike verligting vir die 
Israeliete gebring. Die Babiloniese ryk was uiteindelik 
net so wreed en het die suidelike ryk van Juda bedreig 
en in ballingskap weggevoer. Die Babiloniërs is later 
deur die Perse verslaan en weer het dit gelyk of die bose 
magte verslaan is. Aanvanklik is die Persiese koning, 
Kores, soos ’n held ontvang, omdat hy die wrede Babi-
lo niese ryk beëindig het. Die Perse het egter hulle mag 
op ’n ander manier oor die wêreld uitgeoefen. Die hele 

Die Antichris
Prof. Koos Adendorff

By die noem van die naam “Antichris” spits mense hulle ore. Dit is ’n raaiselagtige en onheilspellende figuur 
wat die Bybel aan ons voorhou en wat ons nuuskierigheid prikkel. Wie is hy en wat gaan hy doen? Hoe kan ons 
hom uitken? In Openbaring 13 gee die Woord van God vir ons belangrike riglyne aangaande die Antichris.

wêreld is in provinsies opgedeel en in elke provinsie 
was daar ’n goewerneur wat die Persiese koning se wil 
op die bevolking afgedwing het. Die Perse is deur die 
Grieke oorwin en onder die Griekse bewind het die Is-
raeliete swaar geleef. Uiteindelik, ná ’n lang stryd, is die 
Grieke deur die Romeine oorwin, wat die ganse bekende 
wêreld met ’n ysterhand regeer het. Die Antichris, soos 
beliggaam in antichristelike magte, wissel mekaar af. 
Daarom sê 1 Johannes 2:18: 

Kinders, dit is die laaste uur; en soos julle gehoor 
het dat die antichris kom, bestaan daar ook nou 
baie antichriste. 

Die Antichris kom weer en weer! Ons moet nie die fout 
maak om net aan antichristelike owerhede te dink nie. 
Daar is ook antichristelike sisteme, soos kommunisme. 
Een van die sisteme wat vandag ’n baie belangrike rol 
speel, is die sosialisme wat wêreldwyd besig is om sy 
greep te verstewig. 

Die Antichris verhef die mens tot ’n godheid
In Openbaring 13:4 lees ons: En hulle het die draak aanbid 
wat die dier mag gegee het, en die dier aanbid en gesê: Wie 
is aan die dier gelyk? Laasgenoemde uitdrukking word 
dikwels in die Bybel met verwysing na God gebruik. 
Dink maar aan Jesaja 40:18 wat vra: By wie wil julle God 
dan vergelyk? Hier word egter gevra: Wie is soos die An-
tichris? Ons lees in Openbaring 13:5-6 ook van die dier 
se godslastering. God, en almal wat aan Hom behoort, 
word belaster, want hierdie mens sien homself as God. 

Die oersonde in die paradys was dat die mens soos God 
wou wees. Een van die belangrikste kenmerke van die 
Antichris is dat hy homself God wil maak in die plek van 
God. Hy eis die aanbidding wat God toekom, vir hom-
self op. Dit is ’n tendens wat telkens in die koninkryke 
van die wêreld voorkom. In die Romeinse ryk het die 
keisers vir hulleself titels toegeken. Keiser Domitianus 
is byvoorbeeld aangespreek as “ons here en god”. Die 
wekroep was: Die Keiser is Heer. Daarteenoor het die 
Christene gestaan met hulle belydenis: Jesus is die Heer. 
Hulle moes die prys vir hulle belydenis betaal. 

Gaan soek dus ’n regering of ideologie waar die mens 
vergoddelik word en jy weet: Hier ruik ek die asem van 

die Antichris. Dink maar aan die groot klem wat die 
menseregtebeweging na die tweede wêreldoorlog gekry 
het. Dit word vandag só beklemtoon dat jy bykans niks 
meer kan sê nie, of jy oortree ’n ander mens se reg. Om 
byvoorbeeld ander godsdienste as vals uit te wys en 
die Christendom as die enigste ware godsdiens voor 
te hou, is ’n aantasting van die aanhangers van ander 
gods dienste se regte. Om homoseksualisme as in stryd 
met die Here se Woord aan te toon en mense op te roep 
om hulle daarvan te bekeer, is om jou bloot te stel aan 
vervolging voor die Menseregtekommissie. 

Die Antichris maak oorlog teen die Christene. 
Openbaring 13:7 stel dit duidelik: Dit is ook aan hom 
gegee om oorlog te voer teen die heiliges. Die Antichris 
eis aanbidding op en as jy hom nie aanbid nie, word 
jy vervolg. ’n Voorbeeld daarvan sien ons in Daniël 3 
waar Nebukadnésar ’n beeld opgerig het waarvoor al-
mal moes buig. Toe Daniël se vriende dit nie wou doen 
nie, is hulle in die vuuroond gegooi. Dit is die tipiese 
optrede van die Antichris. 

In die Romeinse ryk het die Christene swaar geleef, 
nie net vanweë fisiese vervolging nie, maar ook omdat 
die Romeinse ryk ’n samelewing geskep en onderhou 
het wat antichristelik van aard was. God se gebooie het 
geen rol gespeel nie en sedeloosheid het hoogty gevier. 
In sommige gevalle kon diegene wat nie die heidene se 
gode aanbid het nie, nie handel dryf nie. 

Op hierdie stadium word beweer dat een uit elke agt 
Christene swaar vervolg word – en dit neem toe. Die 
afgelope jaar het die getal Christene wat vir hulle geloof 
gesterf het, met 60% toegeneem. Voeg daarby die ver-
skillende wyses waarop teen Christene gediskrimineer 
word, dan besef jy die Antichris is aan die werk in ons 
tyd ... en in ons land. 

Hierdie gedagtes oor die Antichris moet ons nie de pres-
sief maak en ons in ons hoekie laat sit en bewe nie. Nee, 
ons moet met lydsaamheid en geloof lewe (vgl. Openb. 
13:10). Ons weet mos hierdie wêreld is ten diepste in die 
hande van God. Hy regeer die wêreld deur sy Christus 
wat dood was en lewe. Hy skenk aan ons die lewe in sy 
volheid. Daarom kan ons met geduld volhard terwyl 
ons vrymoedig bely: Jesus is die Here! LIG IN DUISTERNIS

Want die Here self sal van die hemel neerdaal met 
’n geroep, met die stem van ’n aartsengel en met 

ge klank van die basuin van God; en die wat in Christus 
ge sterf het, sal eerste opstaan. Daarna sal ons wat in die 
le we oorbly, saam met hulle in wolke weggevoer word die 
Here tegemoet in die lug; en so sal ons altyd by die Here 
wees (1 Thes. 4:16 en 17).

Wat is die wegraping? Die woord “wegraping” kom nie 
in die 1933/53-Afrikaanse vertaling van die Bybel voor 
nie. Navolgers van hierdie leer beweer dat die Griekse 
woord harpadzo (wat in ons aangehaalde teks met 
“weggevoer” vertaal word) hierop dui. Die woord kan 
onder meer beteken om iets of iemand met geweld te 
gryp of om skielik en met mag iets te neem.

Die wegraping is ’n leerstelling wat baie uiteenlopende 
ver tak kinge het en daarom moeilik is om te definieer, 
maar dit kom daarop neer dat Christus die gelowiges in 
die geheim van die aarde af sal wegvoer. Sodoende spring 
hulle die groot verdrukking (vgl. Mt. 24:21) vry wat kort 
voor die einde sal plaasvind wanneer Satan, volgens Open-
baring 20, vir ’n kort tydjie ontbind word. Eers daarna sal 
dit die einde wees wanneer die Here Jesus in heerlikheid 
ver skyn. In effek kom dit dus daarop neer dat Christus 
twee keer kom: Een keer in die geheim om die gelowiges 
te kom haal en een keer in die openbaar om almal te oor-
deel. Met sy eerste wederkoms sit Hy nie sy voete op die 
aarde nie, maar met sy tweede we der koms wel.

Die wegraping is ’n leerstelling wat vandag al hoe meer 
veld onder sekere groeperinge wen. Die re de hiervoor 
is waarskynlik omdat dit die (valse) hoop bied dat gelo-
wi ges die verskriklike dinge waaroor die Bybel waar sku 
kort voor die einde sal gebeur, gespaar sal word. Dit is 
vir hulle nie genoeg dat God sy kinders te midde van 
swaarkry en verdrukking bewaar nie (vgl. bv. Jesaja 
43). Nee, in aansluiting by die voorspoedteologie word 
verkondig dat die ge lo wige se lewe tot aan die einde net 
maanskyn en rose sal en behoort te wees.

Die wegraping is ’n gewilde leer, maar tog is dit ’n re la-
tiewe jong leer. Dit is vir die eerste keer rondom 1830 
deur ’n man genaamd John Nelson Darby in Ierland 
ver kon dig. Vir ongeveer 1800 jaar het die kerk dus vasge-
hou aan die wete dat Christus eenmaal op die wolke sal 
kom om te oordeel, maar binne ’n kwessie van bietjie 
min der as twee eeue word aanvaar dat die kerkvaders1 
en alle gelowiges wat op hulle gevolg het, nog altyd die 
By bel verkeerd verstaan het. Meteens word verklaar dat 
die Heilige Gees mense nog altyd in die leuen gelei het, 
maar nou het die lig van die waarheid begin seëvier.

Die feit dat die leer aangaande die wegraping, relatief 
ge spro ke nog in sy babaskoene staan, is reeds genoeg 
om ons te laat wonder oor die geldigheid daarvan. Kom 
ons gaan beoordeel egter sommige van die stellinge wat 
voor standers van die leer maak, sodat ons kan weet hoe 
om mense te antwoord wat ons hiervan probeer oortuig:

a. Net een wederkoms
Die Bybel ken net een wederkoms van die Here Jesus. 
Van af die profete se verkondiging van die groot en ver-
skrik like dag van die Here in die Ou Testament tot by 
die einde van Openbaring, word verklaar dat Christus 
eenmaal op die wolke sal kom. Op daardie stadium sal 
Hy oordeel oor lewende en dode. Die ongelowiges sal die 
ewige oordeel van die hel ontvang en die gelowiges sal 
vir ewig in heerlikheid die nuwe hemel en aarde beërwe.

b. Geen geheim
Die Woord skep verder glad nie die indruk dat die 
koms van Christus in die geheim sal wees nie. In 1 
Thessalo ni cense 4:16-17 word verklaar dat Christus uit 
die hemel sal neerdaal met ’n geroep, met die stem van ’n 
aartsengel en met geklank van die basuin van God (eie 
on der streping). Dit klink beslis nie na iets wat onder ’n 
dekmantel plaasvind nie. So is daar vele ander verse wat 
ook leer dat die wederkoms deur almal gesien en gehoor 
sal word. Die Here Jesus verklaar self in Matthéüs 24:27: 
Want soos die weerlig uit die ooste uitslaan en tot in die 

Die wegraping
Ds. Jannie Bisschoff

30  DIE BOODSKAPPER



weste skyn, so sal ook die koms van die Seun van die mens 
wees. Dit sal so duidelik soos ’n bliksemstraal wees.

As almal die wederkoms sal sien, waarom leer die Here 
Jesus dan dat dit soos “’n dief in die nag” sal kom (vgl. 
Mt. 24:42-44)? Hierdie beeld het te doen met die tyd 
en nie die wyse van sy koms nie. Ons weet nie wanneer 
die dief sal inbreek nie, maar as hy eers ingebreek het, 
weet ons tog hy het. Christus vergelyk die wederkoms 
in hierdie gedeelte ook met die dae van Noag. Behalwe 
vir Noag, het niemand die vloed verwag nie, maar toe 
dit eers daar was, het almal dit gesien. 

c. Gelowiges word verdruk
Sal die gelowiges gespaar word van die groot verdruk-
king in die laaste dae? Nêrens in die Skrif word geleer dat 
gelowiges se lewens net maanskyn en rose sal wees nie. 
Inteendeel, Christus waarsku ons ook in Matthéüs 24:9: 

Dan sal hulle jul aan verdrukking oorgee en julle 
doodmaak; en julle sal deur al die nasies gehaat 
word ter wille van my Naam. 

Terwyl hierdie dinge nog besig is om te gebeur, sê die 
Here Jesus in die verse wat volg, sal die wederkoms plaas-
vind. Die Here belowe om ons te midde van ver druk king 
te bewaar. Hy belowe nie om ons van alle ver druk king 
te vrywaar nie.

d. Eerste en tweede opstanding
Is die eerste opstanding van Openbaring 20:5 nie ’n 
on teen seglike bewys van die wegraping nie? Nee, die 
eers te opstanding vind plaas wanneer die gelowiges met 
hulle dood die hemel betree. Wat in hierdie verse vir 
ons beskryf word, is dus die heerlikheid wat vir ons wag 
met ons dood. Op die oomblik van sterwe sal ons siele 
“geestelik opstaan” om met Christus verenig te word.

Die “tweede opstanding” word wel nêrens in die Bybel 
per ti nent genoem nie, maar die beginsel is tog daar. 
Dit is bloot die liggaamlike opstanding wat plaasvind 
saam met die wederkoms van Christus. Op daardie dag 
sal almal, gelowig en ongelowig, opgewek word om die 
eindoordeel te betree.

e. 1 Thessalonicense 4:16-17
Hoe moet ons dan die gedeelte in 1 Thessalonicense 4 
ver staan? Hiervoor is bietjie agtergrond van antieke ge- 
brui ke nodig. Wanneer die Romeinse leërmagte op mi li-
têre veld togte vertrek het, het hulle baniere met die letters 

SPQR gedra. Dit was ’n Latynse afkorting wat beteken: 
die senaat en die burgers van Rome. Die gedagte was dat 
die soldate nie vir hulself of vir hul generaals of selfs vir 
die keiser geveg het nie, maar vir die mense van Rome.

Wanneer die soldate ná maande of selfs ’n paar jaar met 
krygsgevangenes en die buite van hulle oorwinning 
terugkeer, het hulle boodskappers vooruit gestuur. Op 
’n afgespreekte tyd is die basuin geblaas en die mense 
van Rome het die soldate tegemoet gegaan en saam met 
hulle die stad inbeweeg. Dit het gedien as die teken dat 
die burgers van Rome deel in die oorwinning van die 
veroweraars.

Dit is hierdie beeld wat Paulus gebruik om die gelowiges 
in Thessalonika te vertroos. Daar was sommige onder 
hulle wat hartseer was omdat hulle gestorwe geliefdes 
klaarblyklik die triomf van Christus se wederkoms 
gaan misloop. Paulus verseker hulle in vers 14 dat die 
siele van gestorwe gelowiges reeds by Christus is. Met 
die wederkoms sal hulle liggame opstaan sodat hulle 
siele met hulle liggame herenig kan word. Op dieselfde 
oomblik word ook hulle wat nog nie ontslaap het nie, 
verander, hoor ons in 1 Korinthiërs 15. 

Al die gelowiges gaan die Here dan in die lug tegemoet, 
sê vers 17. Die uitdrukking wat met “tegemoet” vertaal 
word, is ’n tegniese term vir die amptelike verwelkoming 
van ’n belangrike persoon. Die gelowiges van alle eeue 
trek dan saam met Christus en sy hemelse leër die nuwe 
Jerusalem binne as teken dat hulle in sy oorwinning deel. 
Van daar af sal al die gelowiges vir altyd by die Here wees.

Die groot gevaar wat die leer aangaande die wegraping 
vir die gelowiges inhou, is die volgende: Hoe gaan die 
ge lo wi ges dit hanteer as die wegraping nie plaasvind 
nie en hulle wel deur die groot verdrukking moet gaan? 
Dalk is die teleurstelling en verwarring wat sulke mense 
op daardie tydstip ervaar, so groot dat hulle die rug op 
die evangelie draai.

Die Bybel leer niks oor die wegraping nie. Tog is hierdie 
nie ’n saligheidskwessie nie. Daarom kan ons getuig van 
die waarheid wanneer ons met hierdie leer gekonfronteer 
word, maar ons het nie nodig om in nuttelose stryery te 
verval met voorstanders hiervan nie. Solank Christus as 
Verlosser aanvaar word, eindig ons tog almal op dieselfde 
plek: in heerlikheid saam met God.
_______________________________________________________________

1 Vgl. prof. Gerrit Smit se artikel op bl. 16

AMPTELIK

BESTEK VIR BYBELKENNISEKSAMEN 2021

Graad Ou Testament Nuwe Testament Handboek

Graad 4 Génesis 37, 39-40 (20) Matthéüs 11 (20) Les 1-9 (10)

Graad 5 Génesis 41-43 (20) Lukas 7 (20) Les 1-9 (10)

Graad 6 Rigters 13-16 (20) Handelinge 11-12 (20) Les 1-9 (10)

Graad 7 2 Samuel 1-3 (35) 1 Korinthiërs 14-15 (35) Les 1-9 (30)

Graad 8 Esra 1, 3-5 (35) Galásiërs 1-3 (35) Les 1-9 (30)

Graad 9 Miga 1-5 (35) Markus 1-3 (35) Les 1-9 (30)

Graad 10 Prediker 5-9 (35) Handelinge 1-3 (35) Les 1-9 (30)

Graad 11 Daniël 1-4 (35) Openbaring 6-11(35) Les 1-9 (30)

Belydende Klaagliedere 1-4 (35) Handelinge 14-16 (35) HK v/a 1-23 (30)

Lig in Duisternis groet  
Johan Coetzer  

en verwelkom  
Rikus Grobler 

Op 31 Maart het Lig in Duisternis Uitgewers afskeid geneem 
van ’n staatmaker – Johan Coetzer. Mnr. Coetzer, wat sedert 
Fe bru arie 2010 getrou diens gelewer het in Die Boekwinkel, het 
be sluit om op die ouderdom van 77 jaar die tuig neer te lê. Sy 
ge trouheid en noukeurigheid sal onthou word. Ons dank hom 
vir sy uitnemende diens en gun hom die welverdiende rus saam 
met sy familie.

Sy plek word deur mnr. Rikus Grobler ingeneem. Hy is in Bethal 
gebore en het daar skoolgegaan totdat hy 15 jaar oud was. Daarna 
het hulle na Pretoria verhuis en hy matrikuleer aan die Hoërskool 
Garsfontein. Hy is lief vir lees en het gevolglik Uitgewerswese 
gestudeer. In 2013 behaal hy ’n honneursgraad in dié rigting. 
Hy vind veral geskiedenis en politiek interessant, maar “om my 
bloeddruk onder beheer te hou, fokus ek deesdae maar eerder op geskiedenis!” Hy geniet dit ook om tyd in die 
natuur te bestee. Sy gunsteling tydverdryf is om tyd in die Krugerwildtuin deur te bring.

“Dit is vir my ’n voorreg om by die Lig in Duisternis-span aan te sluit!” sê hy. Ons is ook opgewonde om hom as 
deel van die span te verwelkom. Hy neem by mnr. Coetzer as boekwinkelklerk oor, maar lewer ook diens as junior 
setter in die afdeling: Publikasies. 

Mnr. Johan Coetzer Mnr. Rikus Grobler

Ds. Schalk Strauss en mnr. Johan Coetzer

RUSTENBURG

Nuus uit Rustenburg
Ons kyk terug op ’n vreemde jaar in ons 
gemeente. Dit was ondenkbaar om nie kerk toe 
te mag gaan nie! Genadiglik was die eerste 
kwaai inperking gou verby en begin Junie 
2020 was dit tot die AP Kerk Rustenburg se 
voordeel dat ons ’n klein gemeente met ’n groot 
kerkgebou is! Gemeente-aktiwiteite het wel tot 
’n mate tot stilstand gekom, maar daar was 
hoogtepunte.

Op 26 Januarie 2020 het die gemeente 
vier nuwe belydende lidmate verwelkom. Die 
gemeente se seënwense vergesel hierdie vier 
jongmense.

Vanaf Oktober 2019 is die gemeente gevra om 
skoolbenodigdhede te skenk. Toe lidmate eers 
vlamvat, is ‘n magdom skêre, gom, potlode, 
penne en skooltasse aangedra, asook kontant- 
en ander bydraes. Hierdie skenking is op 15 
Januarie 2020 aan ’n plaaslike kinderhuis 
oorhandig en met dankbaarheid ontvang. 

Ná die sukses van die vorige twee veldflieks, is ’n 
derde een gereël en op 6 Maart 2020 het “Die 
narre gaan fliek”. Die film FLICKA is teen die 
muur van die kerkgebou vertoon, voorafgegaan 
deur ’n vermaaklike tekenprent. Natuurlik is ’n 
eetdingetjie te koop aangebied en hierdie keer 
was dit “Bunny chows” met kerriemaalvleis gevul, 
wat groot byval gevind het. Ons was ryklik geseën 
met baie aangename weer en ’n goeie opkoms.

Op 18 Oktober is drie nuwe babas deur ds. 
Nico Grobler in die gemeente gedoop. Martiens 
senior is die voorsitter van die ouderlingeraad 
van die gemeente, Martiens junior die voorsitter 
van die diakonie, en Martiens se skoonseun Ruan 
is ook ’n diaken. 

Die gemeente het ook hartseer beleef met die 
afsterwe van Chrissie Fourie, Annatjie Stander, 
André Rothwell, Gert van der Merwe en John 
Watson. Hulle naasbestaandes word die troos 
van ons hemelse Vader toegebid.

Micky Badenhorst 

V.l.n.r.: Leandri en Michelle Muller, ds. Nico 
Grobler, Brandon Muller en Pieter Smit 

Skenkings aan die plaaslike kinderhuis

Micky Badenhorst doen die verwelkoming by die veldfliek

V.l.n.r.: Martiens en Annelie de Jager met kleinkinders, Retha-Mari,  
Anru en Francé. A.l.n.r: Martiens (junior) en Marica de Jager, 
Ruan en Annelie Janse van Rensburg en Annamart de Jager.

A P  K E R K D A S S EA P  K E R K D A S S E

IS JOU REKENAAR BEGROTING  
BEPERK WEENS COVID-19? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

BLOEMFONTEIN HOSPITAALPARK
OPPIE HOEK: 2 LUUKSE SELFSORG WOONSTELLE

Onder: 4 persone. Bo (trappe): 7 persone.  
Veilige parkering, onderdak braaigeriewe, 

Wi-Fi, troeteldiervriendelik!

Skakel Gertrud by 083 708 4044

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

WOW!! Vakansiewoonstel te huur!!
Luukse selfsorg, ruim, vakansiewoonstel (Doonside naby 

Winkelspruit) teen strand (70 m). Pragtige see-uitsig. 
3 Slaapkamers, 2¼ badkamers, veilige sekuriteitsbeheerde 
parkering onder die gebou. Naby groot winkelsentrums. 

Billike tariewe, ook buite seisoen.

Kontak: Petro 082 412 0999 / 082 550 3385

Hartenbos Woonstel
Puik selfsorg woonstel. Stap na strand
Skottel TV. Onderdak braai op patio

Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

OORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

MIDWAY VERSORGINGSENTRUM
Kwaliteit sorg vir Alzheimers en Demensie-pasiënte

Kontak: Sharon Jansen van Rensburg 
082 441 6840 • midwaycare@mweb.co.za

www.midwaycare.co.za • Faks: 086 689 8892
Posbus 11467, TIEGERPOORT, 0056

PLAAS WINDHOEK by BLOEMFONTEIN
Dagbesoek/Groepe, Akkomodasie, Kampeer, Troues/
Funksies. 230 ha vrye natuur: stap in veld, rantjies 
klim, swem in klipdam, windbuks skiet, speelparkie, 

braai- en kombuisgeriewe, MARKIESTENT!

Skakel Gertrud by 083 708 4044  
www.farmwindhoek.co.za

KEMPTON PARK

Belydenis van geloof
Sondag 14 Februarie 2021 was ’n vreugdevolle 
dag vir ons gemeente. Marike Landsberg het ná 
die voltooiing van volwasse kategese, belydenis 
van geloof afgelê en is toe ook gedoop. Haar 
en haar man, Org, se dogtertjie, Skylah, is 
toe ook gedoop. Dr. Theuns Snyman het die 
belydenisaflegging waargeneem, asook die doop 
bedien. Ons gemeente bid die gesin die seën van 
die Here toe.

Marietjie Snyman 
V.l.n.r.: Org, Skylah en Marike Landsberg 

saam met ds. Theuns Snyman

PRETORIA-OOS

Legitimasie van proponente
Gedurende die aanddiens van 24 Januarie 2021 het ek saam met Jaques Boonzaier en Theuns 
van der Merwe die voorreg gehad om gelegitimeer te word. Legitimasie is ’n mylpaal vir elke 
teologiese student, aangesien jy daarna beroepbaar is. Die legitimasie het plaasgevind in die AP 
Kerk Pretoria-Oos en ds. Willem van Schalkwyk het die diens gelei. Die legitimasie is deur ds. Riaan 
Pretorius behartig.

Daar is drie dinge wat ek altyd van ons legitimasie sal onthou. Die eerste is dat ons voor God kon 
staan en aan Hom belowe dat ons lewenslank in sy diens sal wees. Die tweede was dat ons die 
bevestiging en vermaning ontvang het dat ons slegs erdekruike is wat ’n kosbare skat, die evangelie, 
dra. Die derde is dat ons getrou aan ons tradisie, die belydenisskrifte onderteken het en daarmee 
verklaar dat ons slegs die suiwere leer sal verkondig.

’n Mens kan nie anders as om na die legitimasiegeleentheid te kyk en dankbaar te wees teenoor God 
vir sy genade en voorsienigheid gedurende die studiejare nie. Elkeen van ons is dankbaar en bly om 
ook nou die volgende fase van ons roeping uit kan leef. Aan God alleen die eer!

Lourens du Preez

Ondertekening van die belydenisskrifte
Proponente (nou dominees): Jaques Boonzaier, 

Lourens du Preez en Theuns van der Merwe

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

ST IVES, UVONGO, SUIDKUS
*Seeuitsig *By hoofstrand *Swembad 

*Onderdak braai *Omheinde parkering 
*Lugreëling en DSTV (beperkte kanale)  

*Slaap 6 *Vanaf r350 per dag

Skakel Jopie du Plessis Eiendomme by  
082 858 7047, e-posadres: jopiedupl@gmail.com

Voornemende en huidige  
KOVSIES 2021

Vind u geestelike tuiste en  
skakel in by ons bedrywighede.

AP Kerk Bainsvlei –  
Kontak ons by 082 614 5857

BESOEKERS WELKOM! 

AP KERK WARMBAD: Eredienste 9:00, AP kerk gebou, h.v. Katjiepiering- en Huilboslaan. 
Navrae: Wilma Smith, 014 161 0676 of 079 703 4304; Oudl. Willie Conradie, 082 923 5935

AP KERK KNYSNA: Eredienstye is 10:00 te Cearn Hall, Hallstraat, Leisure eiland, Knysna. 
Navrae: Oudl. Christo Matthee, 083 769 9313 of 044 382 1510 (na-ure)

AP KERK BRAKRIVIER: Besoekers, nuwe intrekkers en vakansiegangers is hartlik welkom by ons erediens Sondag-
oggend om 09:30 in ons kerkgebou te Seesterlaan 2A, Reebokhoogte. Leraar: Vakant, preekreëling met prof. R Marè. 
Voorsitter van Kerkraad: Oudl. Bernie Niehaus, 073 157 6174; Saakgelastigde: Steve Olivier, 083 564 4709

AP KERK SUIDKUS: Eredienste 09:00. AP kerkgebou, Alexander weg 58, Gayridge, Margate. 
Navrae: Kobie Jacobs, 039 313 5181 of 082 896 3236

AP KERK RIVERSDAL: Alle vakansiegangers en nuwe intrekkers is hartlik welkom by ons eredienste wat elke 
Sondag om 10:00 in ons AP kerkgebou, Heidestraat, Riversdal gehou word. Stilbaai nog geen tye beskikbaar.
Saakgelastigde en Kassier: Annalize Horn, 072 637 0380 of e-pos: apkriversdal@gmail.com

AP KERK GANSBAAI: Die AP Kerk Gansbaai (vroeër Onrusrivier) nooi alle besoekers, vakansiegangers en be lang-
stellendes om ons dienste die tweede en die vierde Sondag van die maand op Gansbaai by Birkenhead Bootklub, 
Gansbaaihawe om 10:00 by te woon. 
Kontakpersone: Oudl. Brakel Beukes (sr.), 071 060 6093 of Annatjie Otto, 028 381 9940

AP KERK GROTER DURBAN: Alle besoekers, nuwe intrekkers en vakansiegangers (kom gerus in jul va kan sie  klere) 
van Scottburgh tot Stanger word uitgenooi na ons erediens op Sondae om 09:00. Adres: Titrenweg 240, Seaview, 
Durban. GPS-koördinate: -29,900517, 30,965079. Navrae: Elsabé Roodt, 082 444 0860

AP KERK MOSSELBAAI: Alle vakansiegangers is hartlik welkom by ons eredienste Sondagoggend om 09:00 in ons 
kerkgebou te Soetdoringstraat, Heiderand, Mosselbaai. Persone van elders wat in die hospitaal is, kan ons ook 
kontak. Kerkkantoor: Maandag – Vrydag: 09:00 – 13:00. 
Leraar: Ds. Dawie Pretorius, tel.: 082 771 7011 of tel.- en faksnr.: 044 693 4674

AP KERK NAMAKWALAND: Die AP Kerk Namakwaland (Springbok) nooi alle besoekers, nuwe intrekkers, 
vakansiegangers en belangstellendes om Sondagoggende die erediens om 09:00 by te woon. Die straatadres is 
Kowie Cloetestraat, Springbok. Navrae: Anton Keyter, sel: 082 920 9579

AP KERK GEORGE: Besoekers en nuwe intrekkers is hartlik welkom by die gemeente se eredienste elke Sondag-
oggend in die kerkgebou op die hoek van St. Pauls- en Johnstraat, Denneoord, George. Eredienste: Die ere diens-
tye verander vanaf 7 April 2019 van 10:30 na 09:30. Saakgelastigde: Dawie Claassen, tel.: 044 805 7186

36  DIE BOODSKAPPER



OLIFANTSHOEK

Kinderseën
Die gemeente van 
Olifantshoek het drie 
babas in een week ryker 
geword: ’n seuntjie en twee 
dogtertjies. Baie geluk aan 
die ouers en grootouers. 
Mag hulle net vreugde 
bring in die familie waar hulle geplaas is. Voorwaar ’n 
”drieling” om op trots te wees.

Hoop vir ’n boer
Die Vroueaksie het ’n projek geloods: Hoop vir ’n boer. 
Hulle pak kartondose bestaande uit nie-bederfbare 
voedsel, skoonmaakmiddels, toiletware en dies meer. 
Hierdie is ’n vreugdevolle gebaar van Kalaharimense wat ’n 
bogemiddelde reënseisoen gehad het en waar selfs die diere 
’n Kanaänbelewenis het. Die kartondose met proviand en 
vragmotorvragte veevoer gaan na plekke waar nog weining 
of geen reën geval het nie. Ons harte gaan uit na daardie 
boere en hul gesinne en ons bid dat die uitkoms baie naby is.

S. Lamprecht

VOLKSHULP 2000
Volkshulp 2000 is ’n geregistreerde, 
nie-winsgewende welsynorganisasie 
wat na hulpbehoewende volksgenote 
omsien. Volkshulp 2000 ontvang geen 
hulp van die Staat of buitengewoon 
groot ondernemings nie. Ons is ten 

volle afhanklik van donasies en ander 
skenkings deur volksgenote.  

Hulp behoe wende volksgenote se 
getalle neem toe. Gesinne, kinders 
en bejaardes is die slagoffers van 

omstandighede buite hulle beheer. Ons 
doen ’n beroep op volksgenote om 

ons te help om die toenemende nood 
te bestry. Belastingkortingsertifikate is 

op aanvraag beskikbaar.

Straatadres:  
Steadlaan 246, Queenswood, Pretoria

Tel. nr.: 012 755 8201/2,
Posadres:  

Posbus 11824, Queenswood 0121
Bankbesonderhede: 

Tjekrekeningnommer: Absa 10176514,  
takkode: 632 005

By voorbaat baie dankie vir u bystand

MEI 2021  37

Gemeentenuus



Dit was duidelik dat die Brit se titels geen indruk 
op Kru ger gemaak het nie. Om ’n groter indruk op 

Kru ger te maak, het Marks nou die gesprek oorgeneem. 
Hy het aan Kruger vertel watter belangrike ampte die 
lord in Brittanje beklee en hoe belangrik sy voorvaders 
was. Toe Marks klaar was, het die president droogweg 
opgemerk: “Sê vir die meneer dat ek ’n veewagter was 
en my vader ’n boer.”

Sammy Marks het as Joodse vlugteling uit Rusland gevlug. 
Hy het brandarm in Suid-Afrika aangekom. Anders as 
baie ander buitelanders was hy ’n groot bewonderaar 
van Paul Kruger. Hy het die President gesien as die 
verpersoonliking van die Afrikanervolk se vryheidsideale.

In 1895 het Marks besluit dat ’n standbeeld vir Kruger 
opgerig moet word. Hy skryf ’n brief aan die ZAR-regering 
waarin hy dit voorstel en 10 000 pond (vandag so R25 
mil joen) vir die oprigting van so ’n standbeeld skenk.

Die regering het sy voorstel aanvaar, hom bedank en 
An ton van Wouw aangestel om die beeld te ontwerp. 
Van Wouw se ontwerp het Kruger op ’n suil laat staan, 
om ring deur vier hurkende gewapende Boerekrygers of 
brand wagte. Die Boerekrygers het Kruger, en simbolies 
die Afrikanervryheidsideale waarvoor hy staan, beskerm. 
Van Wouw het die beelde in Italië gemaak en laat giet.

Die regering het met Marks se voorstel dat die beelde op 
Kerkplein opgerig word, saamgestem. Marks het opdrag 
gegee dat ’n voetstuk solank daar gebou word terwyl die 
beelde vanaf Europa op pad was.

Voor die beelde opgerig kon word, het die Tweede Vry-
heidsoorlog in 1899 uitgebreek. Die beelde het net tot 
in Delagoabaai (Maputo in Mosambiek) gekom.

Teen die einde van die oorlog het lord Kitchener, die 
Britse bevelvoerder in Suid-Afrika, vir Sammy Marks op 
sy plaas buite Pretoria besoek. Daar het hy foto’s van die 
Krugerstandbeelde gesien. Kitchener het Marks gevra 
om die beelde aan hom te skenk as ’n aandenking van 

die oorlog. Vir Marks was dit duidelik dat die Britte die 
oorlog gaan wen en het hy toegestem. 

Kitchener het die beelde vanaf Mosambiek na Brittanje 
gestuur, waar hy twee van die brandwagbeelde by sy 
land goed opgerig en die ander twee aan ’n militêre basis 
in Chatham geskenk het. Hy het nie in die Krugerstand-
beeld belanggestel nie en het dit in ’n stoor in Maputo 
laat agterbly. 

Die doel met die Tweede Vryheidsoorlog was in die 
woor de van Alfred Milner “to wipe out the last trace of 
Afri kanderism”. Daarom was Kitchener vasberade dat die 
oprigting van die Krugerstandbeeld in Transvaal nooit 
moet gebeur nie. Kruger was vir hom die verpersoonliking 
van wat die Britte “Krugerisme” genoem het. Hy het dan 
ook opdrag gegee dat die voetstuk van Kerkplein ver-
wyder moet word en ’n besluit laat notuleer dat geen 
beel de ooit weer op Kerkplein opgerig mag word nie. 
As simbool van Afrikanervryheid, was Kruger skielik 
ongewens.

Toe Louis Botha in 1910 Eerste Minister word, het hy 
in ’n brief aan Kitchener gevra om die vier brandwagte, 
wat hy as oorlogsbuit geneem het, terug te gee. Kitchener 
het geantwoord dat dit nie oorlogsbuit was nie, maar ’n 
ge skenk van Sammy Marks. Hy was nie bereid om dit 
te rug te gee nie.

In 1913 is die Krugerbeeld vanaf Mosambiek gehaal en 
sonder sy vier brandwagte in Pretoria se Prinsepark 
opgerig. Kitchener se bevel het dit onmoontlik gemaak 
om dit op Kerkplein op te rig.

Kitchener het tydens die Eerste Wêreldoorlog verdrink 
toe sy skip gesink het. Gedurende die oorlog het Jan Smuts 
so ŉ goeie verhouding met die Britse eerste minister 
gehad, dat hy gevra is om in die Britse oorlogskabinet 
te dien. In 1919 het Smuts, as nuwe Eerste Minister, die 
Britte gevra om die vier brandwagte terug te stuur. As 
’n gebaar van die nuwe goeie verhoudinge tussen Suid-
Afrika en die Smuts regering, het die Britte ingewillig.

met Pieter & Pieter met Pieter & Pieter 

Paul Krugerstandbeeld en Afrikanervryheid
Dr. Pieter Mulder

Sammy Marks het ’n afspraak vir ’n belangrike Britse “lord” met president Paul 
Kruger in Pretoria gemaak. Die “lord” het homself en sy invloedryke posisie in 
Londen aan Kruger bekendgestel. Marks, ’n miljoenêr nyweraar, het as tolk vir 
die gesprek opgetree.

IN DIE SPORE VAN GISTER

Vervolg op bl. 40
38  DIE BOODSKAPPER



Die vroeë Christelike kerk word veral gekenmerk deur 
die spesiale ampte en monastieke tradisies, teenoor die 
lekeaanbidders (veral in die latere Roomse kerk). Die 
geestelike leiers het aan die hand van Daniël 6 probeer 
om drie maal per dag die kerk en hulleself aan God te 
wy. Ons kan dit dalk ’n bietjie met die hedendaagse kerk 
vergelyk wat poog om twee eredienste per Sondag te 
handhaaf, of die tafelgebed by elke ete (dalk al ’n afge-
waterde vorm van Daniël 6). 

Die Roomse kerk se drie aanbiddingsgeleenthede was 
Matins, Sext en Vespers (oggend, middag en aand). Die 
dwa ling hiermee was uiteindelik nie die ekstensiewe 
aan bid dingsmetodes nie, maar die tradisies daaraan 
ge koppel. Dieselfde geld vandag vir die gebed by ete. 
Dit gaan nie oor die pyn op jou maag wat jy sal kry as 
jy nie gebid het nie, maar eerder tradisionele gebede 
wat nie meer waarlik aanbidding is nie en dikwels net 
ge woonte geword het. Hierdie is die rede vir die Here 
Jesus se skerp kritiek teenoor die Fariseërs, byvoorbeeld 
oor die was van hande voor ete. Die tradisie was meer 
belangrik as die aanbidding. 

Matins, Sext en Vespers
Om die oggend-, middag- en aandaanbiddings sinvol 
te maak, is rituele daaraan gekoppel. Die eerste was om 
al die Psalms deur te sing binne ’n vasgestelde periode 
(meestal binne ’n week) en by sekere daaglikse aktiwi-
tei te. By sommige voor etes, terwyl daar by die monas-
tie ke tradisies baie meer ekstensief te werk gegaan is. 
Een van die rituele was die lampe wat soggens en saans 
aangesteek is. Die eerste buitebybelse gesang waarvan 
ons weet, is juis vir hierdie doel geskryf. Hierdie himne 

is die Phos Hilaron (O skreiende Lig), wat uit die derde 
eeu na Christus dateer. Nog so ’n voorbeeld is gesang 215, 
Aurora lucis rutilat, wat deur Ambrosius in die vier de eeu 
geskryf is. Pous Gregorius I (biskop van Rome 590-604), 
het bekendheid verwerf veral vir sy kompilasie van die 
Roomse gesange en nie soseer sy eie komposisies nie. 

Ritusse van die Roomse kerk
Die manier waarop die Matins, Sext en Vespers uitgevoer 
moes word, is in die ritusse van die betrokke kerkgroepe 
saamgevat. Onder hierdie kerkgroepe was byvoorbeeld 
die Ambrosiaanse, Roomse en Latynse ritusse wat die 
Roomse mis saamgevat het (onder die Roomse ritus 
sou die Vespers byvoorbeeld ’n sekere uitleg gehad het). 
Die meeste van die ritusse kan in vier afdelings on der-
verdeel word, naamlik: (a) die inleidende ritus, (b) die 
li tur gie van die Woord, (c) die liturgie van die nagmaal 
(Eucharist), en (d) die slotritus. Aan elkeen van hierdie 
geleenthede was daar sekere liedere gekoppel. 

Die vyf groot dele van die Roomse mis is die Gloria, Cre-
do, Sanctus, Kyrie Eleison en Agnus Dei. Om die kontinu 
te toon, kyk ons na voorbeelde in die gesangeboek:

• Gesang 72 en 73 – Kyrie eleison.
• Gesang 76 – Kyrie eleison – melodie en teks van die 

Russies Ortodokse Hhospodi pomilui. 
• Gesang 234 – Klein Gloria – Goria in excelsis. 
• Gesang 83 en 84 – Credo.
• Gesang 14, 15 en 16 – Sanctus – vergelyk met Sanctus 

maar nie wat betref die oorsprong in teks of melodie 
nie.

• Gesang 77 – Kyrie eleison – soos in die Agnus Dei.

LOOF DIE HERE

Die vroeë Christelike kerk in praktyk
Braam van Tonder

Die apostel Paulus roep gelowiges op om onder mekaar te sing (vgl. Kol. 3:16). In die vorige artikels is daar 
gekyk na die lie de re in die Bybel, die Levitiese priesteramp en die notasieisteme vir uitvoering en bewaring 
van kerkmusiek vir toekomende geslagte. 

MEI 2021  39



Vervolg vanaf bl. 38

Paul Krugerstandbeeld en Afrikanervryheid

Die dele van die Roomse mis is by een van die vier ri-
tus afdelings gevoeg. 

Die Kyrie Eleison en Gloria is gewoonlik inlei
dend, die credo (geloofsbelydenis) by die liturgie 
van die Woord, en die Agnus Dei by die nag maal. 
Hierdie dele van die mis en die spesifieke aan ge
leenthede, sou dan bepaal watter liedere gesing 
is en in watter formaat. 

Vir die grootste deel van die kerk se geskiedenis tot en 
met die Reformasie, het musiek uit die volgende uit-
voe rings bestaan:

• Dreunsang/spraaksang of “chanting”
• Koorsang
• Gemeentesang

Ritusse en die reformatoriese kerk
Alhoewel die reformatoriese kerk nie die term ritus so 
sterk gebruik nie, word dieselfde liturgiese patroon nog 
gehandhaaf. Die seëngroet (Roomse Benediction), Gloria 
(loflied), en Kyrie eleison (boetelied/skuldbe ly denis) 
word ook inleidend tot die erediens gebruik. 

Die verkondiging van die Woord en nagmaal is ook nog 
twee komponente van die erediens en die slotlied en seën 
is aan die einde. Die formaat en meegaande ri tu ele sien 
heelwat verskillend daar uit. Die Westminster Geloofs-
belydenis bevat ’n mooi verduideliking oor die drie kom-
ponente wat in ag geneem moet word vir die beplanning 
van die erediens. Dit word genoem “ele mente, vorms en 
omstandighede”. Dit is ons taak om seker te maak dat 
hierdie ritusse en liedere suiwer leer verteenwoordig en 
nie aanleiding gee tot dwaalleer nie. 

Dit neem tot 1925, ná die NP se oorwinning in 1924, voor 
die volle beeldegroep – Kruger en sy vier brandwagte – 
voor die stasie onthul is. Daar was steeds ’n Kitchener-ser-
vi tuut dat die Krugerbeeld nie op Kerkplein opgerig mag 
word nie. Meer as 25 000 mense het genl. Hertzog, die 
nuwe eerste minister, se onthullingstoespraak bygewoon. 
Die ou Boererepublieke se vlae het as vryheidsimbole 
rondom die standbeelde gewapper.

Hierna het Afrikanerorganisasies hulle steeds beywer 
dat die Krugerbeeld na Kerkplein moet skuif. Engelse 
organisasies soos die Sons of England het daarteen geveg. 
Die spook van Kitchener het uit sy graf gehelp keer dat 
Kruger op sy regmatige plek staan, deurdat die stadsraad 
gebonde was aan Kitchener se servituut.

In 1948 kom die NP aan bewind. Hulle was bereid om 
hierdie Kitchenerbesluit om te keer. Op 10 Ok tober 1954 
het dr. DF Malan, nuwe eerste mi nis ter, die volledige 

Krugerbeeldegroep vir die eerste keer op Kerkplein 
onthul. Ná baie om swer winge het Kruger uiteindelik 
tuisgekom, het baie Afrikaners gevoel.

Daar is ’n deurlopende ooreenkoms tussen die Afrikaner 
se wipplankstryd om vryheid en die geskiedenis en om-
swerwinge van die Krugerstandbeeld. 

In 1994 neem die ANC die regering oor. Weer is Kruger, 
as simbool van Afrikanervryheid, ongewens soos tydens 
die Britse bewind. Tans is daar gereelde pogings tot 
vandalisme en druk dat dit verskuif moet word. 

Ná Kruger se dood het die Franse aan hom hulde ge-
bring as “die leier van ’n klein volk wat staan vir ’n groot  
idee”. Daardie idee en stryd om vryheid gaan steeds 
voort. Soos in die verlede, glo ek, sal Kruger en die vry-
heidsidee in die toekoms weer tuis kom, ge wens wees 
en waardeer word.

Sammy Marks Van Wouw met twee hoekfigureKrugerstandbeeld by die stasie

Vir die afgelope drie jaar is 
insypelaars verbonde aan die 
Islamitiese Staat (ISIS) in die noorde 
van ons buurland, Mosambiek, 
doenig. Hoewel daar redelik 
breedvoerig daaroor berig is, is dit 
asof Suid-Afrikaners hulle nie te 
veel aan hierdie gebeure steur nie. 
Op die oomblik verg die COVID-19-
pandemie blykbaar meer aandag en 
hou dit vir ons ’n meer onmiddellike 
gevaar in. Kan ons egter bekostig 
om nie bekommerd te wees oor 
wat in ons buurland besig is om te 
gebeur nie?

Die insypelaars is bekend daarvoor 
dat hulle ’n skrikbewind voer om 
sodoende hul magsbasis en invloed 
te vergroot. Gedurende April 2020 
berig The Guardian dat dié groep 
meer as 50 mense in Xitaxi in die 
Muidumbe-distrik wreed vermoor 
het, nadat plaaslike inwoners 
geweier het om by hulle aan te sluit. 

Die groep is bekend daarvoor 
dat hulle gebiede wat ryk is aan 
hulpbronne binneval. Die noorde 
van Mosambiek, wat ryk is aan 
gasvelde, is daarom ’n voor die hand 
liggende teiken. Wat die gasvelde 
van Mosambiek so ’n gerieflike 
teiken maak, is die onvermoë van die 
Mosambiekse weermag om enigsins 
hond haaraf teen die insypelaars 
te maak. Op 6 April vanjaar berig 
RSG dat ’n gebrek aan leierskap en 
dissipline een van die groot oorsake 
is vir die Mosambiekse weermag se 
onvermoë om iets aan die situasie 
te doen. Met die geringste teken van 

gevaar, gooi soldate hul wapens neer 
en kies die hasepad.

Intussen het Suid-Afrikaners in Maart 
vanjaar ewe skielik met skok kennis 
geneem van die gevaar wat hierdie 
insypeling inhou, toe die groep ’n 
aanval op die dorpie Palma geloods 
het. Volgens The Guardian het ten 
minste 55 mense in hierdie aanval 
omgekom, toe insypelaars ’n aanval 
op die plaaslike veiligheidsmagte 
en Christene uitgevoer het. Tydens 
die aanval was 43 Suid-Afrikaners 
in die Amarula Hotel vasgekeer. In 
’n poging om te ontsnap, het Adrian 
Nel sy lewe verloor toe hy in ’n 
hinderlaag doodgeskiet is.

Die Franse maatskappy, Total, het 
intussen sy personeel van hul gas-
aanleg in Afungi onttrek. Hulle het dié 
besluit geneem in die lig van die feit 
dat militante al nader aan die gebied 
gekom het en hulle nie hul mense aan 
die gevaar wou blootstel nie.

Wat veral kommerwekkend is, is 
die feit dat al meer Suid-Afrikaners 
hul by die terreurgroep aansluit. 
’n Woordvoerder van die valke 
het onlangs aan SABC-nuus gesê 
dat ten minste 12 Suid-Afrikaners 
deel van die terroristegroep in 
Mosambiek is. Dit is dus duidelik 
dat ISIS se strukture reeds in 
Suid-Afrika funksioneer. Hoewel 
daar toenemende kommer is oor 
die situasie in Mosambiek en te 
midde van oproepe uit verskeie 
oorde dat SAOG-lande by die stryd 
betrokke moet raak, lyk dit of die 

Suid-Afrikaanse regering huiwerig 
is om sy nek uit te steek. Op 7 Julie 
2020 berig News24 dat ISIS die 
Suid-Afrikaanse regering gewaarsku 
het om nie by die konflik betrokke te 
raak nie. In hulle nuusbrief, AL-Naba, 
skryf hulle dat hul nie sal huiwer om 
die gevegsfront na Suid-Afrika toe te 
verskuif nie.

Wat kommerwekkend is, is hoe 
ongeërg die gemiddelde Suid-
Afrikaner oor hierdie gevaar is. 
Op 6 April vanjaar het RSG ’n 
onderhoud uitgesaai waarin hulle 
met Galief Hendriks (LP) oor die 
situasie in Mosambiek gesels het. 
Volgens hom skryf die media die 
geweld in Mosambiek verkeerdelik 
aan die Moslemgeloof toe, aangesien 
die Koran nie geweld teen vroue 
en kinders goedpraat nie. Volgens 
Hendriks is daar “geen bewyse 
dat Moslems betrokke is met 
[sic] die terreuraanvalle” nie. Hy 
meen dat groot maatskappye met 
mekaar om beheer oor die gasvelde 
wedywer en dat húlle vir die chaos 
verantwoordelik is. Hulle huur 
moeilikheidmakers en skryf dan die 
chaos verkeerdelik aan ISIS toe. 

Dit maak nie saak hoe vindingryk 
ons oor die saak wil redeneer nie, 
die werklikheid is dat Suid-Afrika 
nie gevrywaar is van hierdie 
dreigende gevaar nie. Die vraag 
is nie net hoe die Suid-Afrikaanse 
regering op hierdie uitdaging gaan 
reageer nie. Die belangriker vraag 
is: Hoe gaan die kerk in Suid-Afrika 
hierop reageer?

S M E LT O O N D
•  Mei 2021  •

ISIS: Voetjie vir voetjie nader

In die Bybel lees ons dat die Here Jesus opgevaar het na die hemel en 
dat ’n wolk Hom voor die oë van die dissipels weggevat het. Dan lees 

ons dat daar twee engele met die dissipels gepraat en vir hulle gesê het: 
Galilése manne, waarom staan julle en kyk na die hemel? Hierdie Jesus 
wat van julle opgeneem is in die hemel, sal net so kom soos julle Hom na 
die hemel sien wegvaar het (Hand. 1:11).

Ons verstaan hieruit dat die Here Jesus eendag weer op die wolke gaan 
terugkom soos wat Hy weggegaan het – ons noem dit die wederkoms. 
Maar wanneer Hy hierdie keer terugkom, sal dit nie wees soos toe Hy 
die eerste keer as ’n babatjie gekom het nie. Die 12 Artikels leer ons kort 
en kragtig dat Hy gaan kom om te oordeel oor die lewendes en die wat 
reeds gesterf het – daarom dat ons die Here Jesus se wederkoms ook die 
groot Oordeelsdag noem.

Ons weet nie presies hoe dinge op daardie dag gaan werk nie. Al leer 
die Bybel ons eintlik heelwat oor die Oordeelsdag, is daar nog steeds ’n 
klomp goed waaroor ons baie onseker is. Een ding is seker – op daardie 
dag gaan jy in een van twee groepe 
wees. Óf jy gaan in die groot 
groep wees wat doodbang is vir 
die ewige hel wat vir hulle wag, 
óf jy gaan in die kleiner groep 
wees wie se harte oorloop van 
opgewondenheid en verwondering, 
omdat hulle nou vir altyd by God 
gaan wees. Die Here Jesus het self 
gesê: Gaan in deur die nou poort, No. 154 • Mei 2021

(012) 362 1390 • boodskapper@apk.co.za

want breed is die poort en wyd is die pad wat na die verderf lei, en daar 
is baie wat daardeur ingaan (Mt. 7:13).

Omdat die Bybel ons leer dat een groep mense baie bly gaan wees, maar 
dat die meeste mense baie bang en hartseer gaan wees, sien ons dat 
mense vandag reeds op verskillende maniere oor die wederkoms dink. 
Party mense hou niks van die idee dat God gaan oordeel nie en daarom 
maak hulle asof dit nooit gaan gebeur nie. Ander mense is weer baie 
bang oor wat met hulle op daardie groot dag gaan gebeur en daarom wil 
hulle nie hê dat die Here Jesus nou al moet terugkom nie. Maar daar is 
ook mense wat opgewonde is dat Christus moet terugkom, omdat hulle 
weet dat hulle vir ewig saam met Hom in die nuwe Jerusalem gaan wees.

Hoe voel jy oor die wederkoms? Is jy dalk bang, of is jy opgewonde? Ek 
dink ons almal voel ’n bietjie onseker en daarom is dit belangrik dat ons 
voorbereid moet wees vir wanneer Jesus Christus weer op die wolke 
kom. Die goeie nuus is dat Hy ons in die Bybel help om vir daardie dag 
reg te maak sodat ons nie bang hoef te wees nie. Hy het al die sonde 
waaroor God vir jou kwaad is, weggevat – Hy het klaar daarvoor betaal.

Daarom kan elke Christen vandag, sonder om bang te wees, die woorde 
van Gesang 114 sing:

My enigste troos in lewe en dood 
is dat ek aan Jesus Christus behoort. 
Met sy kosbare bloed het Hy my vrygekoop – 
dis my anker, my vaste hoop. 
Ek behoort aan die Here. 
Niks sal my ooit van Hom kan skei. 
Met sy kosbare bloed het Hy my vrygekoop 
dis my anker, my vaste hoop.

Christene het geen rede om bang te wees nie, maar kan met groot 
opgewondenheid wag dat die groot dag aanbreek. Vra die Here om jou 
ook opgewonde oor daardie groot dag te maak!

Groete, ds. Henning

GÉNESIS 28-29; 30:25-43
Jakob was bang vir sy broer Esau. Esau was baie kwaad omdat sy 
boetie, Jakob, die Here se seën gekry het en nie hyself nie. Hy wou Jakob 
sommer doodmaak! Daarom het Jakob sy pa en sy ma gegroet om alleen 
na ’n ver land te reis. Sy ma wou hê dat Hy na sy oom, Laban, toe moes 
gaan om daar te gaan bly. 

Jakob het geloop en geloop totdat dit donker geword het, maar hy was 
alleen en hy het nêrens gehad om te slaap nie. Hy het sommer net daar 
op die grond met sy kop op ’n klip gaan lê. Al het hy nie ’n lekker bed 
gehad om in te slaap nie, het hy gou aan die slaap geraak, want hy was 
baie moeg.

Daardie nag het hy ’n droom gehad. Hy het ’n lang leer gesien – die leer 
was so lank dat die bokant tot by die hemel gestrek het. Op die leer was 
daar engele wat op en af geloop het en Jakob het ’n stem gehoor wat sê: 
“Ek is die God van jou oupa Abraham en jou pa, Isak. Jakob, Ek gaan jou 
seën en Ek sal jou kinders so baie maak dat hulle eendag ’n groot volk 
gaan wees. Dan sal Ek hierdie plek waar jy nou slaap vir hulle gee om 
hulle huis te wees.”

Toe Jakob wakker word, was Hy baie verbaas. Hy het nie gedink dat die 
Here regtig vir Hom omgee nie. Hy het gedink dat hy te ver van die huis 
af is en dat hy te veel verkeerde goed gedoen het. Maar God het Hom nie 
vergeet nie. God het belowe om vir hom baie goed te wees. 

Ná ’n baie lang reis het Jakob by sy oom, Laban, aangekom. Laban het 
twee dogters gehad, Ragel en Lea. Lea was nie baie mooi nie, maar 
haar sussie, Ragel, was beeldskoon. Jakob het Ragel nog nie baie goed 
geken nie, maar hy wou dadelik met haar trou. Hy het sommer baie van 
haar gehou.

Laban het vinnig ’n slim plan gemaak. Hy het vir Jakob gesê dat hy sewe 
jaar vir hom moes werk en dat hy dan met sy dogter kon trou. Laban was 
net so skelm soos Jakob. Hy het nooit vir Jakob gesê met watter dogter 
hy kon trou nie.

Jakob het hard gewerk en omdat hy baie lief was vir Ragel, het die tyd 
vinnig verbygegaan. Ná sewe jaar kom hy toe om met haar te trou, maar 
Laban het skelmpies sy dogters omgeruil sodat Jakob met Lea en nie 
met Ragel nie, getrou het. Omdat dit donker was en sy ’n sluier gedra 
het, het Jakob dit nie eers agtergekom nie. Toe hy dit die volgende 
môre sien, was hy smoorkwaad! “Hoekom het jy my gekul?” het hy vir 
Laban gevra.

Laban het ’n antwoord reg gehad. “By ons moet die oudste dogter eers 
trou voordat die jongste dogter mag trou. As jy met Ragel ook wil trou, 
moet jy nog sewe jaar vir my werk.” Jakob was so lief vir Ragel dat hy dit 
ook gedoen het sodat hy met haar kon trou. 

Al moes Jakob hard werk, was die Here nog steeds baie goed vir hom. 
Hy het vir hom en sy twee vroue 12 seuns, ’n dogter en baie vee gegee.

Die Here het sy belofte nagekom. Jakob was nooit alleen nie. Die Here 
was altyd by Jakob, selfs al was hy ver van sy huis af. Hy het vir Jakob 
gesorg en sy kinders so baie gemaak dat hulle ’n groot volk geword het 
waaruit die Verlosser eendag gebore sou word.

Die Here belowe nooit iets wat Hy nie doen nie. Hy is getrou.

GLO IN JESUS CHRISTUS 
Die heel belangrikste voorbereiding is om in Jesus Christus 
as jou Verlosser en Saligmaker te glo. Die Here Jesus gee vir 
ons die volgende belofte: Ek is die opstanding en die lewe; 
wie in My glo, sal lewe al het hy ook gesterwe (Joh. 11:25). 
Wanneer jy glo, vrees jy nie die wederkoms nie, maar sien met 
groot afwagting daarna uit. Ware geloof dra vrug en daarom 
behoort die volgende dinge ook nie vir jou moeilik te wees nie.

LEEF MET OLIE IN JOU LAMP 
Die Here Jesus vertel die gelykenis van die vyf ver

stan dige en die vyf dwase diensmeisies om ons aan 
te moedig om gereed te wees vir die koms van die 

Bruidegom (vgl. Mt. 25:1113). Dit is belangrik om genoeg 
olie in jou lampie te hê en voorbereid te wees. Hierdie 

gelykenis waarsku ons om nie net lampies (naam
Christene) te wees nie, maar lampies met genoeg olie 

daarin (Geesvervulde Christene wie se lewens dit wys).

Wat jy moet doen om gereed te maak vir die wederkoms

HOU DIE LAMPaan die brand

Niemand weet wanneer die wederkoms gaan plaasvind nie. Die Bybel 
waarsku ons dat Christus se wederkoms so onverwags sal wees soos 

’n dief in die nag (vgl. 1 Thes. 5:20). In Matthéüs 24:42 gee die Here Jesus 
’n belangrike opdrag aan sy kinders: Waak dan, omdat julle nie weet 
watter uur julle Here kom nie. Om te waak, beteken om wakker en gereed 
te wees. Hier is sewe dinge wat jou kan help om gereed te wees wanneer 
Jesus Christus weer kom.

WEES AANGETREK 
Wie wakker en waaksaam is, is gereed en wie gereed 
is, bly nie in sy slaapklere nie. Hy is aangetrek. Efésiërs 
6:1020 sê dat die Here Jesus ons aantrek met die 
wapenrusting van God. Dit bestaan uit waarheid, 
geregtigheid, bereidheid vir die evangelie, geloof, 
verlossing en die swaard van God se Woord. So moet 
ons elke dag geklee wees terwyl ons op Hom wag.

WEES BESIG MET DIE DINGE VAN DIE HERE 
Die Here Jesus moedig ons aan om met sý dinge 
besig te wees. Dit beteken dat die dinge van die 

wêreld nie vir ons belangriker as God se dinge 
moet wees nie. In Matthéüs 24:46 sê Christus: 

Gelukkig is daardie dienskneg vir wie sy heer, as 
hy kom, op hierdie manier besig sal vind.

VERKONDIG DIE EVANGELIE 
Om met die dinge van die Here Jesus besig te wees, 
gaan hoofsaaklik daaroor dat ons ander met die Woord 
voed om so sy koninkryk uit te brei (vgl. Mt. 24:45). 
Daarom stuur Hy ons uit met die groot opdrag: Gaan 
dan heen, maak dissipels van al die nasies ... (Mt. 28:19).

LAAT DIE GEES JOU MOOIMAAK 
In Openbaring 21:2 lees ons dat ons die Bruidegom 

tegemoet sal gaan soos ’n bruid wat vir haar man versier 
is. Terwyl ons wag op die koms van die Bruidegom, is 
die Heilige Gees besig om ons voor te berei (mooi te 

maak) deur ons al meer te verander soos wat God wil hê 
ons moet wees. Ons noem dit heiligmaking.

BID 
Bid sonder ophou (1 Thes. 5:17). In Openbaring 22:10 
sê die Here Jesus dat hy gou gaan kom. As jy waarlik 
opgewon de is oor die wederkoms van Christus, sal jy ook 
soos die gelowiges in die vroeë kerk bid (Openb. 22:10): 
Amen, ja kom, Here Jesus!

